
DE DIDXZAAC XTE JESUCRIST
NI BCUAA SAN MATEO

(Lc. 3:23-38)

1 Ruré zéed 14 de bniety gulal ni z4a lo xfamily
Jesucrist, laany ni zany lo xfamily rey David ne lo
xfamily Abraham:

2 Abraham bdiala xtad Isaac, chiy Isaac guc
xtad Jacob. Ax xtad Juda cunru de betsbi guc
Jacob. 3 Chiy Juda bichnaab Tamar, chiy ax lli-
indeb bdiala Fares cun Zara. Fares ax guc xtad
Esrom, Esrom guc xtad Aram, 4 Aram guc xtad
Aminadab, Aminadab guc xtad Naason, Naason
guc xtad Salmoén. 5 Salmén guc xtad Booz, chiy
xnanbi bdialad Rahab. Booz ax bichnaab Rut, chiy
lliindeb bdialad Obed. Obed guc xtad Isai, ¢ Isai guc
xtad rey David. Chiy rey David cun bniety ni guc
chial Urias gupdeb tuby lliindeb ni bdiala Salomon.

7 Chiy Salomoén guc xtad Roboam, Roboam ax
guc xtad Abias, Abias guc xtad Asa. 8 Asa guc
xtad Josafat, Josafatqui guc xtad Joram, Joram guc
xtad Uzias. 9 Uzias guc xtad Jotam, Jotam guc xtad
Acaz. Acaz ax guc xtad Ezequias, 10 Ezequias guc
xtad Manasés, Manasés guc xtad Amon, Amon guc
xtad Josias, 11 chiy Josias guc xtad Jeconias cunru
de betsbi tiamp ni guu de bniety Israel pres nez

Babilonia. . _
12 Deni biecquideb xte ni guudeb pres nez

Babilonia, Jeconias gupbi tuby lliinbi ni bdiala
Salatiel. Chiy Salatiel guc xtad Zorobabel.
13 Zorobabel guc xtad Abiud, Abiud guc xtad

Eliaquim, Eliaquim guc xtad Azor, 14 Azor guc
xtad Sadoc, Sadoc guc xtad Aquim, Aquim guc
xtad Eliud, 15 Eliud guc xtad Eleazar, Eleazar guc
xtad Matdn. Matan guc xtad Jacob. 16 Jacob guc
xtad Gusé chial Maria. Chiy Maria guc xnan Jesus

nilaza Crist. _
17 Ziy guc desde tiamp xte Abraham axtqui

tlamp xte rey David guu tsidd generacion, chiy
tsidaza generacion guu desdi tiamp xte rey David
axtqui tiamp ni guu de bniety Israel pres nez
Babilonia. Ne tsidaza generacion guu desde tiamp
ni gue de bniety Israel pres nez Babilonia axtqui
chi bdziny dxi ni gul Jesucrist lo guichliu.

(Lc. 2:1-7)

18 Squé xquel guc ni gul Jesucrist: Maria,
xXnanny, a nd par guchnaab cun Gusé. Per anste
cueznésaadeb, Maria guudbi bdoo pur guelrnabee
xte Spiritu Sant. 19 Ne cun Gusé zaachi ax quit
rcaaztib nizaaibbi diidx xa xquel rbez Maria,
glenru baanbi xgab nibelaazbi Maria sin quit tu
niacbeeti. 20 Per lalzi cayunbi xgabqui, ax giieliulo
tuby angli xte Dios lob lo bcaald, raipy angliqui
laab:

—Gusé, lit ni zéedu lo xfamily David, quit idx-
ibtiu guchnoo Maria te pur bdoo ni icdab pur
Spiritu Sant zéedby. 21 Maria icdab tuby nguiueen
chiy cuelooby JESUS, te pur, pur laany gap irate de
xpinny perdon xte de xtulddeb.

22Trate de cosré guc par guzub xtiidx Dios zec ni
gunii tuby de xprofetny chi guniib:

23 Tuby dxaap sbeznéb necidd xte tuby bdoo
ne chi galby idialaby Emanuel,
zelo diidxqui: Dios zuguané dunni.

24 Chi briich xcaald Gusé, ax baanbi zec ni gun-
abee angli xte Dios laab, bichnaab Maria, 25 per
quit bguaaldtib laab axtqui chi bdziny dxi bdziny
lliin Maria guichliu. Chiy gulela Gusé bdooqui

JESUS.

1Jesus gulny Belén tuby guidx xte Judea tiamp
ni canabee rey Herodes. Chiy bdziny de binnan
Jerusalén,laadeb zddeb nez orient xte Jerusalénne
laadebiy magos 2 ax gunabdiidxdeb:

—¢Cun rey xte de bniety Israel ni agul? Te pur
dunni desdi ladxni agunan bldieny balgui xtenny.
Pur ningui zioptonny.

3Chibindiag rey Herodes ziy, quesentiand guub
guelrsaa cun irate de bniety Jerusalén. 4 Chiyru
gunaab rey Herodes irate de ni rnabee de bxoz ne
de maistri ni nan ley par gunabdiidxbi laadeb cali
nd par gal Crist. 5> Chiy laadeb guniideb:

—Laani guidx Belén tuby guidx Xte Judea, te pur
ziy gunii profet chi guniib:

6 Liu Belén tuby guidx xte Judea,

gati liutiu noo guidx bichiin lo iraru de guidxroo
xte Judea.

Te pur laani guidx Belénqui idiaca tuby bniety ni
inabee,

ne laab icualob de bniety Israel xtena.

7Chiyru guridx xgaats Herodes de magosqui par
gunabdiidxbi laadeb guctipac bdiaca balguiqui.
8 AX bxiaaldbi laadeb Belén, raipbilaadeb:

—~Gulchia ruy, chiy gulgacbezaac irate pur
bdooqui. Ne chi abdxialtiby, gultixtee luaa te par
chalee chatozacaby.

9 Chi gulull raipy rey Herodes laadeb ziy, chiyru
zégacdeb. Ne balgui ni gunadeb desde ladxdeb,
laani zaniidni lodeb axtqui rut nuu bdooqui
guzudxi balguiqui. 10 Chi gund de magos bal-
guiqui ruy, quesentiand guzaclaazdeb. 11 Ne chi
biiudeb laniuuqui, gunadeb bdooqui cun xnanby
Maria. Ax guzullibdeb ne btodeb bdooqui. Chiyru
bxaldeb ruu de caj ni zénedeb ax bzalaazdeb or,
guxaal ne mirra par bdooqui. 12Chiguld gucdixtee
lodeb lo bcaald dec quit yaicquitideb nez rut rbez
Herodes, parzi irinqui nez rut biecquideb.

13 Chi gudeed ni zia de magosqui ladxdeb, chiy
gleliulo tuby angli xte Dios lo Gusé lo bcaald, raipy
angliquilaab:

—Quegtieste, cuda bdooc cun xnanby. Gulchia
nez Egipto, ruy guldez axt chi iniia laat. Te pur
sguiily Herodes bdooc par quinxub laaby:.

14 Chiyru gleste Gusé ax cudab bdooqui cun
xnanby ax guxiniacqui bdiiadeb par zédeb
nez Egipto. 15 Ruy gulezdeb axtisy guty rey
Herodesqui. Ziy xquel guc par guzub xtiidx Dios
zec ni gunii tuby profet chi guniib: “Guridxa
llingaana nez Egipto.”

16 Chi gucbee Herodesqui dec abaany de magos
burli laab aquitru biecquitideb nezqui, ax que-
sentiand bdxiichbi. Chiy gunabeeb gaty irate de
nguiueen ni nuu tiop iz par guét, de nguiueen ni
nuu laani guidx Belén cun irateru de guidx ni na
nezqui, pur ni gienéb cuend gunii de magosqui
dec aguc tiop iz ni bdiaca balguiqui. 17 Ziy guc
cumplir ni bcuaa profet Jeremias chi guniib:

18 Bieny rsee tuby ni bieny ldani guidx Rama

rac guelruun ne guelrbixtia.

Ne laabiy Raquel ni cayuun pur de lliinni

sin quit tu chaleeti cuzaclaaz laab pur ni guty de
lliinbi.

19 Per chi guty Herodes, chiy giieliulo tuby angli
xte Dios lo Gusé rut rbezdeb nez Egipto, ax raipny
laab:

20 —Quegtieste, cuda bdooc cun xnanby.

Gulyaicqui nez Israel te pur aguty de ni rcaaz
niguinxu laaby.

21Chiyru glieste Gusé cudab bdooqui cun xnanby
biecquideb nez Israel. 22 Per chi gucbee Gusé
dec Arquelao llingaan Herodes na ni canabee nez
Judea, ax bdxibbi niadeb nezqui. Per chiguld lo
bcaald gucdixtee lob dec quit chiatideb nez Judea,
chiyru zédeb nez Galilea. 23 Chi bdzindeb ruy, ax
gleldezdeb guidx ni 14 Nazaret. Ziy xquel guc par
guzub zec ni gunii de profet dec Jesus idialany
bniety Nazaret.

(Mr. 1:1-8; Lc. 3:1-9,15-17; Jn. 1:19-28)
ITiampqui candza Juany Bautist 1o yiubiz ni nd
nez Judea catiichbi xtiidx Dios, 2 ax guniib:
—~Gulyialaaz pur de xtuldti te pur abdzingax
guelrnabee xte Dios.
3Pur Juanréniy bcuaa profet Isaias chi guniib:
Rieny rsee tuby ni rbixtia nez lo yiubiz rut quit tu

rbezti ax rniib: '
“Gulganzaac nez xte Xtadni Dios.

Gulxal tuby nezldi.”
4 Cun guichlady camey gucchuu xab Juany, chiy
tuby cinturon guidy bllii 1danbi. Ne purzi guxady

cun dziny ni nuu nez lo guiix bquiinbi. 5 Ax
de bniety Jerusalén cun irate de bniety Judea ne
irate de bniety ni rbez gax nez Jordan bdiiadeb
gliecuadiagdeb ni rnii Juany. 6 Chiy chi bxubduld-
deb de xtulddeb ax btiubnis Juanylaadeblo gueeu
Jordanqui.

7Per chi gund Juany dec zieny de fariseu cun de
saduceu bdzindeb par itiubnisbi laadeb, ax raipbi
laadeb:

—iXipalza zecpacza de béeld vivti! ;Tu gudixtee
lot par 1dat lo castiguroo ni abdzingax? 8 Gulbany
zacru par yilany dec guldipacti rialaazti pur de
xtuldti, 9 ne quitizubyaatitlaat iniit, “Dunni ziopni
lo xfamily to Abraham?”, te pur nare rniia laat
axt de guiaré zelee gun Dios de xfamily to Abra-
ham. 10 Ne de bniety ni quit nabdny xnez Dios
zec ni ridld, azeddziny dxi ni gunnény laadeb zec
ni runné de bniety tuby yag chi aquitru rca frut
loni ax rtiuudebni par chaaicquini. 11! Rguixtiia
lot nare rtiubnisa laat cun nis zec tuby seny dec
abialaazti pur de xtuldti. Per ni gueed después
de nare, laany itiubnisny laat cun Spiritu Sant ne
cun bal. Ne laany mazru napny guelrnabee que
nare, ax nicli lo xcurachny quit ridldtia ixaicquia
pur ni mazru sacny que naa. 12 Ne zec chi ria trigu
ziy gunny cun bniety. De bniety ni nabany xnez
Dios sidldny laadeb lo guelrnabee xtenny, chiy de
bniety ni quit nabany xnez Dios ax sialdny laadeb
lo bal ni quit chtuti dxi yiuu.

(Mr. 1:9-11; Lc. 3:21-22)

13Jesus bdiiany nez Galilea par giieny ruu gueeu
Jordan rut zuguaa Juany par itiubnisbi laany.

14 Per gulo quit rcaaztib itiubnisbi laany, raipbi
laany:

—Laabiuy ridald itiubnisbiu nare, gati naretia
itiubnisa laabiu.

15 Chiy raipy Jesus laab:

—Bsaan su chagac ziy, te pur mazru guen idx-
anniirate zec ni rnabee Dios.

Chiyru guzigueld Juany btiubnis laany. 16 Chi
gulull btiubnisbi Jesus, deni bdiiany lo nisqui, tu-
isqui bllal llayabaa, ax gunany zedyiat Spiritu Sant
xte Dios zec tuby palom axtqui quiany. 17 Chiy
bieny rsee ni gunii desdi llayabaa:

—Laabiy llingaana ni quesentiand rcaaza ne ni
quesentiandza rzaclaaznia.

(Mr. 1:12-13; Lc. 4:1-13)

1Chiyru giiené Spiritu Sant Jesus nezlo yiubiz rut
quit tu rbezti par gun bindxab prueb laany.

2Ruy guzuguaany cuarent dxi ne guxin sin quit
xi niquiintiny, chiyru bldiaanny. 3 Ax giiegaany
bindxab prueb laany, raipiy laany:

—Belati guldipacu noo Lliin Dios, gunabee gac
de guiaré guechtily.

4Per Jesus cuaibny:

—Lo xquiits Dios rnii: “Gati purzi pur guechtilti
ibany bniety sino que nézapurirate de diidx ni rnii
Dios.”

5 Chiy gliené bindxab laany ldani guidx Jerusalén
ax biepinéngui laany quia yudoroo xte Jerusalén,
6 raipiy laany:

—Belati guldipacu noo Lliin Dios, biab desde ruc
axtqui niguét, te pur lo xquiits Dios rnii:

Dios sxiaaldny de angli Xtenny par icualodeny liu.
Sldiasdeny liu cun naadeny
par quit gunna guia niiu.

7Jesus cuaibny:

—7Ziyza rnii lo xquiits Dios: “Quit guntiu prueb
Xtadu Dios.”

8 Chiy giienéza bindxab laany quia tuby dany
ni quesentiand yaa. Ruy bliuungui laany irate
de naciony xte lo guichliu ne cun guelnazaac ni
nuuza lo guichliu, 2 ax raipiy laany:

—Nare iniidxa lid irate ndé, belati sullibiu luaa
ne itoo nare.

10 Chiy cuaby Jesus:

—Quegte, bindxab, te pur lo xquiits Dios rnii:
“Bto Xtadu Dios ne tubyzi lony baany sirvi.”

11 Chiyrubsaan bindxablaany, axbeed tuby tiop
de angli xte Dios par baany sirvi lony.

(Mr. 1:14-20; Lc. 4:14-15)
12 Chi gucbee Jesus dec aniagu Juany Bautist, ax
zégacny nez Galilea. 13 Per quit guleztiny guidx
Nazaret, sino que gueldezny guidx Capernaum,
tuby guidx ni na ruxchu nis Galilea nez Zabulon
cun Neftali. 14 Ziy guc par guc cumplir ni bcuaa
profet Isaias chi guniib:
15De bniety Zabuldn cun de bniety Neftali,
ne de ni rbez gax ruu nisdoo cun de ni rbez dets
gueeu Jordan

ne cun irateru de ni rbez nez Galilea rut rbez de
bniety ni quit nd bniety Israel,

16 jratedeb gubdnydeb zecpacza de ni nabany rut

nacay. Anre abdiacd tuby bieeny par
laadeb

ne bieenqui bzieeny xquelrieny de ni quit xi sper-
anzti gup par cun Dios.

17 Desde chiy guzulo bliuu Jesus xtiidx Dios de
bniety, raipny laadeb:

—Gulchu zec ni nabanyti te pur abdzingax guel-
rnabee xte Dios.

(Mr. 1:16-20; Lc. 5:1-11)

18 Deni zeza Jesus ruxchu nis xte Galilea, chiy
gundny Simony ni laza Bed cun betsbi Andrés.
Laadeb cacuaadeb tarray lo nis par canaazdeb
beld. 19 Chiy raipy Jesus laadeb:

—~Gulsanald nare, te iseeda laat xa xquel gunti
par itopti bniety xlat ni inaazti beld.

20 Horacqui bsdandeb xtarraydeb ax zénegacdeb
Jesus.

21 Mazru delantqui ax gundny stiop de bniety,
Jacob cun betsbi Juany, de llingaan Zebedeo. Nu-
udeb laani tuby barcu cun xtaddeb cayunzaacdeb
de xtarraydeb. Chiy guridx Jesus laadeb, 22 ax
bsdandeb barcuqui cun xtaddeb, chiy zénegacdeb
laany.

(Lc. 6:17-19)

23 Jesus giieny iduibte nez Galilea, ne cad tuby
de guidx biiuny laniudoo par bseedny de bniety.
Bseedny laadeb xtiidx Dios, raipny laadeb xa na
guelrnabee xte Dios ne bsiacny de bniety ni rac
cali rac ne de ni gup iralote guelguidx. 24 Iduibte
nez Siria briich diidx pur Jesus, ax bednédeb irate
de bniety ni cadeed guelzii xte iralote de mal, de
ni racxu, de ni rac cali rac, de ni nuu bindxab
ldani lazdooni, de ni rac guelguidx ratiia ne de
bniety ni quit chalee suldi ax bsiac Jesus laadeb.
25 Quesentiand zieny bniety guzanald laany, zecli

de bniety Galilea, de bniety ni zd Decdpolis, de
bniety Jerusalén, de bniety ni za nez Judea ne de
bniety ni za stuby lad dets gueeu Jordan.

(Lc. 6:20-23)

1Chi guna Jesus irate de bnietqui, bieepny quia
tuby dany ax guriny ruy. Chiy bdxasaa de xpinny
ruy 2 ax guzulo caliuuny laadeb raipny laadeb:

3 —Xiclabaa de bniety ni racbee dec rquiin-
pacdeb guelgucné xte Dios, te pur zialddeb rut
canabeeny.

4’Xiclabaa de bniety ni nuu nalas, te pur Dios
cuzaclaazny laadeb.

5’Xiclabaa de ni nadolaaz, te pur scdadeb guichliu
ni gunii Dios ideedny laadeb.

6°Xiclabaa de ni zecpacza chirldiaan bniety o chi
rdxazabniety nis ziy zéed gan gundeb zec nirnabee
Dios, te pur laany gacnény laadeb par gundeb zec
ni rdxalaazny.

7’Xiclabaa de nirlaslaaz saa bnietni, te pur ziyza
slaslaaz Dios laadeb.

8’Xiclabaa de ni nania nez lo Dios, te pur laadebiy
iniadeb laany.

9°Xiclabaa de bniety ni run pur ibany naldiulaaz
cun de saa bnietni, te pur laadebiy idialadeb de
lliin Dios.

10°Xiclabaa de bniety ni cadeed guelzii xte iralote
ni runné biny laadeb pur ni cayundeb zec ni rn-
abee Dios, te pur laadeb zialddeb rut canabeeny.

11°Xiclabaat, chi rgué biny lot, chi rniideb de mal
diidx laat ne chi rcuaquiadeb laat iralote dixu pur
ni nat xpinnia. 12 Gulchuzaclaaz ne gulsaclaaz,

te pur quesentiand nasaa na ni iguaad Dios laat

llayabaa ne laat nanti dec ziytiziac baandeb contri

de profet gulal ni beed lo guichliu anste que laat.
(Mr. 9:50; Lc. 14:34-35)

13°Laat nat zec zed lo guichliuré. Per belati ibica
ni nallini, ¢x0lesa ibii gacllini stuby? Aquitru xi
illiutini, iriichtislani ax chaapy bniety quiani.

14°Ne laazacti nat bieeny par bniety guichliu.
Laat nat zec tuby guidx ni na yaa quia tuby dany
ax quit xo igaatstini. 15 Nicliza quit rcaguiti tuby
linterni par suubiy niguét tuby cajon sino que
rzuubiy yaa rut izieenniy par irate de ni nuu la-
niuu. 16 Ziyzaquiy laat, gulgaany pur ibanyti zacru
nez lo de bniety te par chi iniddeb de cos giien ni
cayunti, ax iniideb de diidx zaac pur Xtadti Dios ni
rbez llayabaa.

17°Quit guntit xgab dec nare zelda par idzicaa
ley tuby lad, ley ni bdeed Dios Moisés o de cosza
ni bseed de profet de bniety, te pur nare zelda
par guna cumplirni ne par gacbeet xi zeloni.
18 Rguixtiia lot nidooldxa yabaa ne guichliu nitlo
que ibicd tuby punt o tuby letriza xte ley sino que
axtisy gac irate ni nd par gac. 19 Pur ningui, bniety
ni quit gun tuby de mandamient ni zéed lo leyqui
masquipacza belati rlilob nalozy nd mandamien-
tqui ne ziyza belati rseedbi de bniety gundeb ziy,
ax laab gacbi ni gulliaaza sac rut canabee Dios.
Per bniety ni run irate de mandamient ni zéed
lo leyqui ne rseedzachi de bniety gun cumplirni,
laab gacbi tuby de ni mazru sac rut canabee Dios.
20 Ningui rguixtiia lot dec belati laat quit ibanyti
glenru que de maistri ni ndn ley ne de fariseu ax

quit xo yaldtit rut canabee Dios.
(Lc. 12:57-59)

21 °Laat nanti dec gucdixtee lo de to xpingul
gulalti: “Quit quinxutiu bniety, te pur ni quinxu
bniety zidldbi castigu.” 22 Per nare rniia laat tutix
ni rdxichné saa bnietni zialdzacbi castigu, ne ni
gaipy saa bnietni de mal diidx amazru castiguroo
yaldbi, chiy ni guntepac despresy saa bnietni zec
tuby cos ni quit illit ax zidldbi lo bal xte infierni.

23 ’Pur ningui, belati zéniuu tuby gun o xirul-
1ziruza lo bcuu xte Dios ne chiy chanelaazu dec
nuu ni rdxichniu, 24 ax bsdanzic gun xtenu ruy.
Chiy nidootellga guetiily diidx zaac cun bniety
ni rdxichniu, chiyru azelee yaicquiu isdanu gun
xtenu lo bcuu xte Dios.

25’Belati chuu ni gun demand liu gudiily diidx
zaac cun laab lalzi nuuru tiamp, par quit gunbi
entriagu lia lo juez. Te pur belati idziniu lo juez,
chiy juezqui gun entriagu liu lo de policia par
chalduudeb liu l4ani lizguiib. 26 Ne nare rniia liu
dec quitga xo idiiatiu laani lizguiib axtisy quilliu
irate ni inii juez liu.

27°Laat nanti dec lo ley rnii: “Quit gaptiu stuby
nguiu o stuby gunaa.” 28 Per nare rniia laat tutix
ni gun mal xgab chi inidb tuby gunaa, cun ziy
abaanbi duld nez ldanbi pur gunaaqui.

29 Belati lagac bsloo lad naldi rgugueu liu par
gunu duld, glenru guléeni bzaaldni zit. Te pur
mazru gien initiu tuby bsloo xlat ni initiu iduibte
tiixiu chia infierni. 30 Ne belati lagac tuby lad noo
lad naldi run runu duld, btiiuni chiy bzdaldni zit.

Te pur mazru gilen initiu tuby lad noo xlat niinitiu
iduibte tiixiu chia infierni.
(Mt. 19:9; Mr. 10:11-12; Lc. 16:18)

31°Ziyza abindiagti: “Tutix ni ldda chialni, na
par iniab gacchuu guiits dec aguldadeb.” 32 Per
nare rniia laat nguiu ni ldda chialni ne belati gati
pur napti chialbi stuby nguiu, ax lagacqui laab
cayunbi gap chialbi stuby nguiu. Ne nguiu ni
guchnaa tuby gunaa ni teste gulda chialni, duldiy
cayunbi.

33°Ziyza gucdixtee lo de to xpingul gulalti: “Na
par gunu cumplir zec chi xi abaaniu jurar ideedu
0 gunzacu par Dios.” 34 Per nare rniia laat quit
Xi purti na par gunti jurar. Quit guntit jurar pur
llayabaa te pur ruy rbez Dios, 35 nicliza pur lo
guichliu, te purlo guichliu nd rut rzu de niiny. Quit
guntit jurar pur Jerusalén te pur ruy na ladx Rey
ni mazru rnabee. 36 Nicliza pur lagac quiat quit
guntit jurar, te pur nicli tuby guichquiat quit xo
guntit nguits o ngasza. 37 Gilenru cun gulnii “H”
0 “Quity”, te pur iraizru ni iniit ax pur bindxab
azéediy.

(Lc. 6:27-36)

38 'Laat aguuza chi bindiagti: “Ni cuée bsloo,
guléeza bslongui. Chiy ni cuée laiyu, guléeza
laiguiy.” 39 Per nare rniia laat: Quit idziitit mal
pur mal, belati tu chialoolad naldi, bsaan su chiab
stuby lad. 40 Belati chuu ni tildné liu par icdab
xcamilliu, bsaan su chanéb né xchamarru. 41 Ne
belati gundeb juers liu guu tuby cos par saniun-
gui tuby kilOmetro, ax guzanéngui tiop kilometro.
42 Tutix ni inaab liu xirullzi, bdeedni. Ne quit

gunyachtiu zec chi xi rguinlaa bniety loo.

43°Ziyza guu chi abindiagti: “Bcaaz ni rcaaz liy,
chiy bdxichné ni rdxichné lia.” 44 Per nare rniia
laat: Gulcaaz ni rdxichné laat, gulganldee quia de
nirgudé laat. Gulgac gliien cun de ni rdxichné laat,
gulnaab lo Dios pur de ni runné xi runné laat ne
pur de nirzunald laat par mal. 45 Te ziy xquel gacti
lliin Xtadni Dios ni rbez llayabaa, te pur laany
rsaanny rldieny gubidx xtenny par de bniety nina
glen ne par de ni nd mal, ne rguaadzacny nisguia
par de ni nabany zec ni ridld ne par de ni quit
nabdny zec niridld. 46 Te pur belati rcaazti purzi de
nircaaz laat, ¢xilesaicaat lo Dios ziy? Te pur axt de
ni run cobri Xte impuest run ziy. 47 Ne belati purzi
de ni rcaazti ininét, ax Xiteete gllenti quit cayuntit,
te pur axt de biny ni quit rumbeeti Dios run ziy.
48 Pur ningui, gulgaany pur gacti binzaac, zec nina
Xtadni Dios ni rbez llayabaa.

6

1’Gulcualo quit icandzat gunti de ni na giien nez
lo de bniety parzi idxalodeb laat. Te pur belati
gunti ziy, Xtadti Dios ni rbez llayabaa aquit xi
iguaadtiny laat. 2 Pur ningui, chi gacniu de bniety
ni rquiiny gacniu, quit izaaibtiu diidx par gacbee
bniety xi cayunu zec ni run de bindixu laani de yu-
doo ne lo nez par izubyaa bniety laadeb dec giien
ndadeb. Per rguixtiia lot niyzi nd xpremydeb. 3 Pur
ningui chi racniu de bniety ni rquiiny gacniu, quit
tu gliiénetiu diidx Xi cayunu, per nicli nirac merpac
Xmiguu quit giénetiu diidx xXi cayunu. 4 Mazru
glen livziu ndnnu xi cayunu, ax Xtadni Dios, laany

ni caguiaany xi cayunu litiscu, laany iguaadny ni
rialdu.
(Lc. 11:2-4)

5°Ne chi rnaabti lo Dios, quit gunti zec ni run de
bindixu, ni rdxalaaz rzuldi rnaab lo Dios laani de
yudoo ne de xquin par idxalo bniety laadeb. Te
pur rguixtiia lot niyzi na xpremydeb. 6 Per lit chi
rnaabu lo Dios, biiu laani lizu, bchiigac ruu puert
ax gunaab lo Dios ni zuguané liu. Ne laany ni
caguiaany ni cayunu litiscu ax laany iguaadny liu
ni rigldu.

7°Chi acanaabu lo Dios, quit iniitiu de ni quit xi
zeloti iniiu parzi gac zieny xtiidxu zec ni run de
ni quit gan xnez Dios. Te pur laadeb rlilodeb dec
pur zieny ni iniideb ax amazru gun Dios cuend
laadeb. 8 Quit guntit zec ni rundeb, te pur Xtadni

Dios andnny xi runlieedxti anste inaabtini. 9 Pur

ningui, chi inaabti lo Dios, gulnii:

Xtadni Dios, laabiu ni rbezbiu llayabaa,

quesentiand riald idxapni didxdoo labiu.

10 Su gueed guelrnabee xtenbiu.

Suchagac zecnina volunta xtenbiu lo guichliu zec
ni racnillayabaa.

11Bguaadbiu dunni ni iquiinni llillite.

12 Baanbiu perddn de mal ni abdxanni zec ni rdx-
anzacni perdon de ni run mal dunni.

13 Quit cuelaaztibiu dunni par idxanni duld sino
que gucnébiu dunni lo irate de mal.

Te pur laabiu rnabeebiu, laabiu napbiu guelrn-
abee, guelrnabee ni quit chuuti dxi ldull.
Amén.

14°Te pur belati laat runti perddén de ni run mal
laat, ziyza Xtadni Dios ni rbez llayabaa zunzacny

perddén de xtuldti. 15 Per belati laat quit gunti
perdon de nirunmallaat, ziyza Xtadni Dios quitza
guntiny perdodn laat.

16 °Chi rcuuanti par itot Dios, quit gunlasti lot
zec ni runlas lo de bindixu par yiany dec quit
caquiintideb pur catodeb Dios. Te pur rguixtiia
lot dec ziyzi nd xpremydeb. 17 Per liu chi rcuuanu
par itoo Dios, gudibylo, banzaac liu 18 par quit
gacbee bniety dec quit caquiintiu pur catoo Dios.
Xtadtiziu Dios ni zuguané liu na ni gacbee, ne
laany iniidxny liu ni ridldu.

(Lc. 12:32-34)

19°Quit guntit pur mazru ichasaat de guelnazaac
lo guichliuré rut zelee icabédeni o0 gacdxabzacni o
yiiuza gubaan icdani. 20 Mazru giien gulgaany pur
gunti gan de guelnazaac xte llayabaa rut quit xi
rcabedeti nicliza quit xi racdxabti ne rut quitza xo
yiiuti gubaan par cdaanni. 21 Te pur mazrupac run
bniety xgab pur rut nuchuu ni mazru sac par laab.

(Lc. 11:33-36)

22°De bslon nd zec tuby bieeny par xcuerpin.
Ax belati cayunu ni nd gien, iduibte xcuerpu
nap bieenqui. 23 Per belati cayunu ni nd mal,
iduibte xcuerpu na zec rut nacay, jzecpacza lultmi
rut nacay!
(Lc. 16:13)

24’Ruteete quit tu chaleeti gun sirvi lo tiop 1am,
te pur sdxichnéb tubybi chiy ax scaazbi stubybi,
0 zaczachi gien cun tubybi ax zunbi despresy
stubybi. Pur ningui quit Xo guntit sirvi lo Dios ne
1o mily.
(Lc. 12:22-31)

25°Nare rniia laat: Quit chuut guelrsaa pur ni
iquiinti ne pur ni guéet, nicli pur de lady ni gacuti.
Guelnabany mazru sac que ni iquiiny bniety, ne
xcuerpi bniety mazru sac que lady. 26 Gulguiaa
de maniin ni candza llayabaa. Nicli quit rundem
dziiny lo guiix nicli quit rteedem de guelnazaac,
nicli quitti lizdem rut chuchuu guelnazaac, per
Xtadni Dios ni rbez llayabaa rguaad ni godem.
jLatixcu laat mazru sacti que de maniin! 27 Ne
ziyza, ¢tatix pur cuenzipac chuubniety guelrsaa ax
agac bniety mazru ziuul?

287;Xinii ruut guelrsaa pur lady? Gulguiaa xa
xquel reroo de guiaa lo guiix. Xiteete dziiny quit
runtideni ne quitza rguibtideni, 29 per nicli rey
Salomon quit guzuchuuti zec ni zuchuu de guiaa
masqui mas guzuchuub. 30 Pur ningui, de cuan-
guiixcla anre rsuchuu Diosni masqui illi a ndni
par chaaicquini. jLatixcu laat, de biny ni gullieezy
reldilaaz laany, quit iguaadny ni gacuti! 31 Pur
ningui, quitru ruut guelrsaa pur ni iquiinti, o pur
ni guéet, o pur ni gacuti. 32 Te pur de biny ni quit
reldilaaz Dios, laadeb ruudeb guelrsaa pur irate
de cosqui. Per laat napti tuby Xtadti llayabaa, ne
laany nanchuuny xi runlieedxti. 33 Per gulsaan
inabee Dios laat, ne gulgaany zec ni rcaazny, chiy
laany iniidxny irate de ni runlieedxti. 34 Quit
chuutit guelrsaa pur illi, te pur giienru cad tuby dxi
cun guelrsaa xtenni.

(Lc. 6:37-38,41-42)
1°Ne quit cubeetit stuby de bniety, te par quit
teedti ziy. 2 Te pur belati rgubeet bniety ziyza

teedzacti, zec ni runnét bniety ziytiziac teedti.
3 Quit cubeetiu stuby de bniety pur falt bichiin
ni napdeb, giienru guu guelrsaa pur de faltroo ni
cayunu. 4 Ne belati mazru faltroo cayunu, ;x0lesa
gapiu stuby de bniety: “Quit nati giien runu zeec?”
5> iBindixu! Nidootellga baany zec ni ridld, chiyru
azelee gapiu stuby de bniety: Quit runu zeec.

6 ’Quit guntit pur gunpac de ni quit rcaaz gun
cuend ni zéed pur Dios, te quit Xi gunnédeb laat.
Te pur belati gunti ziy, niy na zecpacza chi rcuaa
bniety tuby cos ni abiacldee lo beecu. Nicliza quit
guntit ziy cun de ni quit rdxalaaz ni zéed pur Dios.
Te pur belati gunti ziy, niy nd zecpacza chi rcuaa
bniety tuby cos nisaclo cuch ne chiy ax chaaipzim
quiani.

(Lc. 11:9-13;6:31)

7°Nare rniia laat: Gulnaab lo Dios ne laany
sguaadquiny ni rcaazti. Gultiilny ne sdxialquitny.
Gultidx gulnaab lony, ne zunquiny cuend laat.
8 Te pur elqui ni rnaab, scdab. Ne ni rguiily, sdxi-
alquibni. Ne nirguiin rnaab lony, zunquiny cuend
laab.

9’Belati laat ni nat dad, ¢;tatix sdeedti tuby guia
lliinti chi inaabby guechtily? 10 Q, ;tatix sdeedti
tuby béeld chiinaabby beld? 11 Laaclat nat binduld
ne nanti rdeedti ni rcaaz de lliinti, jlatixcu Xtadni
ni rbez llayabaa quit iniidxny de cos giien par de
bniety ni rnaabni!

12°Gulgaany cun iraru de bniety zec ni rcaazti
gundeb cun laat. Te pur ziy rnabee xley Dios cun
iraru de ni bcuaa de xprofetny gun bniety.
(Lc. 13:24)

13°Gulgaany pur yiiut ruu puert ni na dee. Te
pur ruu puertroo ne nezroo, niy na ni zéne bniety
nez mal ne ziendeb zé nezqui. 14 Per puert ne
nez ni nd xnez guelnabany, deeni ax duudxzi ni zé
nezqui.

(Lc. 6:43-44)

15 °Ziyza gulcualo cun de bindixu ni rnii dec
pur Dios zéeddeb. Te pur laadeb lazu quesentiand
nadolaazdeb, per runzideb parzi gundeb engany
bniety. 16 Per zumbeecti td laadeb pur ni rundeb,
te pur quit rcati uv lo yaguich nicliza quit rcati
hig lo de cuanguiix. 17 Pur ningui, irate yag zaac
rca frut zaac lonii. Chiy irate yag dxab rca frut ni
nadxab lonii. 18 Quit rcati frut ni nadxab lo yag
zaacnicliza quit rcati frut zaaclo yag dxab. 19Irate
de yag nirca ni quit illiu lonii, rruni ax raaicquini.
20 Anre ziyzaquiy laat, zacbeecti ti laadeb pur ni
rundeb.

(Lc. 13:25-27)

21°Ne gati irati de ni inii nare: “Dad, Dad”, yiiu
rut canabee Dios sino que purzi de ni cayun zec ni
rcaaz Xtada nirbezllayabaa. 22 Dxiqui zienzi de ni
inii nare: “Dad, Dad, dunni quesentiand abtiichni
diidx pur laabiu, pur ni bzeetni labiu guléen de
bindxab laani de bniety, ne pur ni bzeetzacni labiu
ax glielee bdxanni zieny de milagri.” 23 Per chiy
nare icabia lodeb: “Quit guuti dxi niumbiia laat.
Gulbica nez luaa, de binduld.”

(Mr. 1:22; Lc. 6:46-49)

24°Pur ningui, ni rcuadiag xtiidxa ne runbi ni
rniia, laab nab zec tuby bniety ni nasin ni rzuub
lizni rut nd purzi guia. 25 AX masqui riab nisguia,
chiy reed nisroo ni rla tiix yuuqui ne rbiiga bi, per

quit rbebaanti yuuqui pur ni nd cimient xtenni
lo guia. 26 Per bniety ni rindiag ni rniia ne quit
rcuadiagbi xtiidxa, laab nab zec tuby bintont ni
rzuub lizni lo yiully. 27 Parzi chi riab nisguia ne
reed nisroo ni rla tiix yuuqui chiy rbiiga bi, ax
rbebaan yuuqui. jNe axt nicli quitru xo icubytiy!
28 Chi gulull guniné Jesus de bnietqui, iratedeb
quesentiand bdxalodeb zec ni bseedny laadeb
29 pur ni rseedny laadeb zec tuby ni rialo nap
guelrnabee, gati zec ni rliuu de maistri ni nan ley.

(Mr. 1:40-45; Lc. 5:12-16)

1Chi bza Jesus ldani dany, zieny bniety guzanald
laany. 2 Ax giiebinuu tuby bniety laany, laab
racbi guelguidx ni 14 lepra, chiy guzullibbi lo Jesus
raipbilaany:

—Dad, belati sigueldbiu, laabiu zelee isiacbhiu
nare.

3 Chiy bldi Jesus naany bguaaldny laab, guni-
igany:

—Rcaazla. Quebiac.

Chi gunii Jesus ziy, héracqui gubica guelguidxqui
ax bia tiixbi. 4 Chiyru raipy Jesus laab:

—Bcuadiag ni iniia liu. Quit tu chagaiptiu dec
abiacu. Lo bxozzi gleliuu lig, ne giiené ni riald
chaniulo Dios zec ni gunii Moisés, par gacbee irate
bniety dec abiacu.

(Lc. 7:1-10)

5 Chi biiu Jesus laani guidx Capernaum, tuby
capitan roman giiebinuub laany par banlasbi lony,
6 raipbilaany:

—Dad, a xmosa ndgaa liza racxub. Nicli quit
relee chasteb, quesentiand guelzii cateed guel-
guidx laab.

7 Chiy cuaby Jesus lob:

—Nare chasiacab.

8 Capitanqui ax guniib:

—Dad, quit riadldtia yiiubiu liza, per guniibiu
diidx desdi rut zuguaabiu par yac mos xtena. 9 Te
pur ziyza nare rcuadiaga xtiidx de ni rnabee naa
par chaleeicuadiagza de suldad xtena xtiidxa. Chi
gapia tubybi chiab ax zéb. Chi gapia stubybi dec
gueedbi ax zéedzacbi. Ne chi rnabiia xmosa xi
chagaanybi, ax regaanybi ni raipiab.

10 Chi bindiag Jesus ziy, quesentiand bdxalony
pur de xtiidx capitdnqui ax raipny de bniety ni
zanald laany:

—Rguixtiia lot, per nicli Israel gady idxialtia
tuby bniety ni quesentiand reldilaaz Dios zec ni
reldilaaz bnietqui Dios. 11 Ne nare rniia laat zien-
guilliu bniety iranezte yald yiuné to Abraham, to
Isaac, ne to Jacob rut canabee Dios. 12 Chiy de
ni na par niiu rut canabeeny, laadeb yalddeb rut
guundeb ne rut axtpacza golaideb.

13 Chiyru raipy Jesus capitanqui:

—Quebiabiu lizbiu, ne su chagac zec ni
agueldilaazbiu.

Ax héracqui biac xmos capitanqui.

(Mr. 1:29-31; Lc. 4:38-39)

14 Deni gle Jesus liz Bed, laany gundny xnan-
suergri Bed, ndgaab nuub xliaa. 15> Chiy gunaazny
naab, ax gubica xliaaqui. Chiy ax guesteb guzulo

biub laadeb.
(Mr. 1:32-34; Lc. 4:40-41)

16 Chibiiu guxin, gliené de bniety zieny de bniety
ni nuu bindxab ldani lazdooni lo Jesus. Ne cun
tuby diidx ni guniiny guléeny bindxabqui laani
lazdoodeb, ne ziyza bsiacny irate de bniety racxu.
17 Ziy xquel guc, par guc cumplir ni gunii profet
Isaias chi guniib: “Laany bdzicany de guelguidx
xtenni, ne laany zéneny de guelzii xtenni.”

(Lc. 9:57-62)

18 Chi guna Jesus zienguilliu bniety abdii laany,
ax gunabeeny par tednény de xpinny dets nis ni na
ruy. 19 Chiy gliebinuu tuby maistri ni nan ley Jesus,
raipbi laany:

—Maistri, nare rcaaza sanalda laabiu nez rut-
tispac chiabiu.

20 AX raipy Jesus laab:

—De begu nuu xcuevdem, ne de maniin nuu
Xpitiaazdem. Per nare Bniety ni bxiaald Dios quit
naptia nicli rut quixquiaa.

21 Chiy raipy tuby de xpinny laany:

—Dad, bsaanbiu suguania xtada axtqui chi
gatybi.

22 Per Jesus raipny laab:

—Quedanald nare, bsdan xtadu cun de bniety ni
quit rcaaz sanald nare.

(Mr. 4:35-41; Lc. 8:22-25)

23 Jesus biiuny ldani barcu cun de xpinny, 24 ne
lalzi ni zeteeddeb lo nisqui bdiia tuby bidux parzi
quesentiand rcuayaa nis barcuqui. Per Jesus
nayaaisny ldanqui. 25 Chiy giiecuaany de xpinny
laany, raipdebny:

—iDad, gucnébiu dunni! A dunni acayaaizni
laani nis!

26 Laany cuaibny lodeb:

—¢Xinii cuenzi rdxibti? iXipalza gulliaaza
reldilaazti nare!

Chiyru guesteny ax cun xtiidxny bcuezny bi ne
nisqui. Horacqui irate guridxi. 27 Chiy de xpinny
bdxalodeb ne gunabdidxsaadeb:

—¢Tudxaza bnietqui, ningui axt bi ne nis rcua-
diag xtiidxny?

(Mr. 5:1-20; Lc. 8:26-39)

28 Chi bdziny Jesus stuby lad nisqui, lo liu
xte de biny Gadara, chiy tiop bniety nguiu ni
nuu bindxab laanni bdiiadeb glay de baa ax
glebinuudeb Jesus. Laadeb quesentiand cuendroo
racdeb, nialaazdeb, parzi ruteete quit tu releeti
teed nezqui. 29 Chi gunddeb Jesus ax gurixtiadeb:

—¢ XInii riutébiu cun dunni, Jesus, Lliin Dios? ¢Ta
zéedbiu rurén par iteedbiu dunni guelzii anste ni
idziny dxi?

30 Per gax nezqui ri zieny cuch ni cayo, 3! ax
banlas de bindxabqui lo Jesus:

—Belati cuéebiu dunni, bsaanbiu idxtun ldani de
cuchre.

32 Chiy gunii Jesus:

—~Gulchia.

Chiyru bdiia de bindxabqui laani de bnietqui ax
biiudenguildani de cuchqui. Chiyirate de cuchqui
guzulo rlluuindem ax giieyabdem ruu tuby barranc
axtquilo nis rut guaapy nis quiadem ax gutydem.

33 De bniety ni cacualo de cuchqui, blluuin-
deb. Chiy chi bdzindeb ldani guidx ax guzulo
gudixteedeb irate ni guc ne irate xa xquel gudeed
de bniety ni guu de bindxabqui ldanni. 34 Chiy
irate binguidxqui bdiia giie rut zuguaa Jesus, ax

chi gunadeb laany, banlasdeb lony par idiiany
ladxdeb.

(Mr. 2:1-12; Lc. 5:17-26)

1 Chiy biiu Jesus laani tuby barcu par gudeedny
dets nisqui ax bdzinny ladxny. 2 Ruy giiené de bni-
ety tuby bniety nguiu ni aguty tiixni, ndgaab lo daa
xtenbi. Chi guna Jesus dec laadeb reldilaazdeb
laany ax raipny bniety racxuqui:

—~Guzaclaazu llingaana. Abaania perdon de
xtuldu.

3 Chiy tuby tiop de maistri ni ndn ley baandeb
xgab: “Bnietqui rsaclob Dios cun de xtiidxbi.”
4 Ne cun Jesus gucbeegacny xi xgab cayundeb, ax
raipny laadeb:

—¢Xinii runti mal xgab? 5 ¢Cln ni naganru par
gac? ;Ta gapiab: “Abaania perdon de xtuldu”, o
gapiab: “Gleste, queguza”? ¢ Per anre iliuua laat
dec nare Bniety ni bxiaald Dios napa guelrnabee
lo guichliuré par guna perdon de duld.

Chiyru ax raipy Jesus bniety racxuqui:

—Quegteste. Cuda daa xtenu. Quebia lizu.

7 As glieste bnietqui ax ziab lizbi. & Chi guna
de bniety ziy, laadeb bdxibdeb ne guniizadeb de
diidx zaac lo Dios pur guelrnabee ni bguaadny de
bniety.

(Mr. 2:13-17; Lc. 5:27-32)

9 Chi bdiia Jesus ruy, deni zény ax gunany tuby
bniety nguiu ni 14 Madeu. Laab zubbi rut runbi
cobri xte de impuest, ax raipny laab:

—Guzanald nare.

Chiyru giiesu Madeu zenaldbi Jesus.

10 Chiguld deni caquiiny Jesus liz Madeu cun
iraru de ni run cobri xte impuest ne cun de biny
ni quit nabadny zec ni rnabee ley ni zenuu de
bniety Israel, iratedeb zubnédeb Jesus lo milly cun
de xpinny. 11 Chiy chi gund de fariseu ziy, ax
gunabdiidxdeb de xpiny Jesus:

—¢Xinii caquinné xmaistrit de cobrador xte im-
puest ne de binduld?

12 Chi bindiag Jesus xi caniideb, ax cuaibny:

—De bniety ni nazaac ne ni nadaan quit Xi
lieedxti racdeb doctor sino que de bniety ni
racxu, laadebiy raclieedxdeb doctor. 13 Gulchia
ne gulseed xi zelo xtiidx Dios rut rnii: “Ni mazru
rcaaza nd ilaslaazti saa bnietti xlat ni Xi gungunti
par nare.” Anre, nare quit zeldtia par de ni na
glen sino que nare zelda par de binduld te par
yialaazdeb pur de xtulddeb.

(Mr. 2:18-22; Lc. 5:33-39)

14 De xpiny Juany Bautist giiebinuudeb Jesus, ax
gunabdiidxdeb laany:

—¢Xinii dunni cun de fariseu quesentiand rcu-
uanni, ne de xpinbiu quit rcuuanti?

15Jesus cuaibny lodeb:

—Rut rac tuby saa, ¢tatix ruu de bioos nalas chi
zuguané biiny laadeb? Per teru idziny dxi ni ibica
biiny, chiyru icuuandeb.

16 *"Ruteete quit tu rcuaati rmiand tuby ladi-
iuxy cun tuby ldaa lady cuby pur ni rlliuun
lady cubyqui, ax mazru rguillaangui ladiiuxqui.
17 Nicza quit rdaati vin cuby ldani de guidiiuxy,
te pur zallaa guidiiuxqui, ax rac perdid zecli vin
ne zecliza de guidyqui. Pur ningui na par taa vin

cuby laani guidy cuby, te par ni tuby ni stuby quit
gac perdid.
(Mr. 5:21-43; Lc. 8:40-56)

18 Lalzi ni canii Jesus ziy, bdziny tuby bniety ni
rnabee laniudoo xte de bniety Israel, ax guzullibbi
lo Jesus, raipbi laany:

—A llindxaapa téstepac guty. Per belati laabiu
gueedbiu izubnaabiu quiaby ax shii ibanyby stuby.

19 Chiyru zéne Jesus laab cun de xpinny. 20 Chiy
tuby bniety gunaa ni racxu aguc tsibtiop iz quit
rbezti racbi guelguzan, gubiib nez dets Jesus ax
bguaaldbi punt xabny. 21 Te pur laab baanbi xgab
cun iguaaldbi xabny abiacachi. 22 Per Jesus gu-
biecquiny, ax gunany gunaaqui chiy raipny laab:

—Guzaclaazu llindxaapa. Abiacu pur ni
gueldilaazu nare.

Parzi horacqui biacbi.

23 Chi bdziny Jesus liz bniety ni rnabee laniu-
doo xte de bniety Israel, ax gunany azuguaa de
muisqui ruy par chacuaatsdeb llindxaapbi, ne
quesentiand ruun de bniety pur laaby. 24 Chiy
raipy Jesus laadeb:

—~Guldiia ldanqui. Dxapeenqui quitlli gutytiby,
raaissiby.

Parzi blliznédeb laany. 25 Chiyru gunabeeny
bdiiadeb, ax biiuny. Chiy gunaazny naa dxapeen-
qui, ax giesteby. 26 Parzi iduibte nezqui briich
diidx pur ni gucqui.

27 Chi bdiia Jesus ruy, chiy guzanald tiop ciagu
laany, rbixtiadeb, rniideb:

—iJesus, llingaan David, blaslaazbiu dunni!

28 Chi biiu Jesus yuu rut zuguaany, de bnietqui
gubinuudebny, chiy gunabdiidxny laadeb:
—¢Tareldilaazti dec nare zelee isiaca laat?

Laadeb cuaibdeb:
—Roldilaazlan, Dad.

29 Chiyru bguaald Jesus bslodeb, raipny laadeb:

—Su chagac zec ni reldilaazti.

30 Chiy guzulo rianlodeb, ax raipny laadeb:

—AQuit tu gaiptit xa guc bianlot.

31Per cuantpac bdiiadeb ruy, guzulo catiichdeb
diidx iduibte nezqui xi baany Jesus.

32 Chi bdiia de bniety ni bsiacny bsloni, chiy
bdzinné de bniety tuby gup ni nuu bindxab ldanni.
33Ne cuantpac gulée Jesus bindxabquilaani gupqui,
ax guzulo rniib. Parzi quesentiand bdxalo de
bniety ne guniizadeb:

—Gady chuuti dxi inidn saa milagric nez Is-
raelré.

34 Per de fariseu guniideb:

—Bnietqui rbéeb de bindxab laani de bniety pur
lagac guelrnabee xte bindxab ni rnabee lo de
bindxab.

35 Jesus gueny irate de guidx ne de ciuda ni
na nezqui, chiy cad tuby de ruy biiuny laniudoo
par bseedny de bniety. Bseedny laadeb xtiidx
Dios, raipny laadeb xa na guelrnabee xte Dios ne
bsiacny de bnietyniraccalirac nedenigupiralote
guelguidx. 36 Chi guna Jesus irate de bnietqui
ax bgany laadeb pur ni zuguaadeb nalas, guelzii
zecpacza de lliily ni quity xpastorni.

37 Chiy raipny de xpinny:

—Didxldiquiy, zieny bniety rcaaz icuadiag xti-
idx Dios, per quitti zieny bniety par iliuu laadeb.

38 Pur ningui, gulnaab lo Dios par ixiaaldny mazru
zieny bniety par iliuu laadeb.

10
(Mr. 3:13-19; Lc. 6:12-16)

1 Jesus guridxny tsibtiop xpinny, ax bdeedny
laadeb guelrnabee par cuéedeb de bindxab ldanide
bniety ne par isiacdeb de bniety ni rac cali rac ne
de ni nap iralote guelguidx.

2De bnietré nd nirac tsibtiop de apdstol xtenny:
SimoOny ni guleldny Bed, cun betsbi Andrés, ne
Jacob cun Juany de llingaan Zebedeo. 3 Chiy Liby,
Bartol, Mally cun Madeu ni guc cobrador xte im-
puest, ne Jacob llingaan Alfeo cun Lebeo ni laza
Tadeo 4 ne Simoény ni bdxaa lo de cananista cun
Judas Iscariote ni baany entriagu laany.

(Mr. 6:7-13; Lc. 9:1-6)

5 Anste ni ixiaald Jesus irate tsibtiop xpinny,
laany raipny laadeb:

—~Quit chiatit nez rut rbez de ni quit na bniety
Israel, nicliza de guidx Samaria ¢ sino que gulchia
nez rut rbez de bniety Israel ni quit zenuu xnez
Dios. 7 Gultixtee lodeb dec azeddzingax guelrn-
abee xte Dios. 8 Chiy gulsiac de bniety racxu,
gulsbany de bniety ni aguty, gulsiac de bniety ni
nap guelguidx ni 14 lepra, ne guldée bindxab laani
de bniety. Zec ni bguaada laat guelrnabeec, ziyza
chi isiacti bniety quit xi guntit cobri.

9 ’Quit chanétit or, nicliza plat, nicliza cobri,
10 nicliza tuby bols par nez. De ladyzi ni nacuti
gulchané, quit chanétit tiop cuaa xcurachti nicliza
baston. Te pur ni run dziiny zaibgueldpac ideed-
deb ni iquiinbi.

11°Chi idzinti tuby guidx o tuby ciuda, guldée
rson td bniety na giien cueztilizni, ax lizbi gulydan
axtqui chi idiiat guidxqui. 12 Ne chi yiiut lizbi, gul-
gatsdenirbezruy: Diosiguaadnylaat guelnaldiu-
laaz. 13 Ax belati ridlddeb bendicionqui ziianni
ruy, per belati quit nani par laadeb ax ziecquini
cun laat. 14 Chiy belati nuu guidx o yuuza rut quit
tu rcaaz laat nicliza quit rcaazdeb icuadiagdeb ni
iniit, guldiia ruy ne guldziby guxuld niit zec tuby
seny dec quit bcuadiagtideb diidx. 15 Te pur nare
rguixtiia lot dec dxi ni ideed bniety cuend Dios,
mazru castiguroo yalddeb que de bniety Sodoma
ne Gomorra.

16 Ziyza raipy Jesus de xpinny:

—iGulguiaa! Nare rxiaalda laat zec chi re de
lliily glay de begu. Pur ningui gulgaany viv zec-
paczatuby béeld, per nadolaaz zecpacza de palom.
17 Gulcualo laat te pur zun de bniety entriagu laat
lo de gurtisy, staazdeb laat ldani de yudoo. 18 Ne
zenédeb laat axt lo de gobernador ne lo de rey pur
ni reldilaazti nare, per ziy xquel chuu nez giieet
xtiidxa nez lodeb ne nez lo de biny ni quit zenuu
xnez Dios. 19 Chi chanédeb laat lo de gurtisy quit
chuutit guelrsaa nicliza quit guntit xgab xa iniit, te
pur hor ni iniit, Dios iguaadny laat de diidx ni na
par iniit. 20 Te pur gati laatitiy iniit, Spiritu Sant xte
Xtadni Diosiy inii pur laat.

21°Teru chuu dxi ni gun de bniety entriagu lagac
betsdeb par gatydeb. Chiy de dad gundeb en-
triagu lagac de lliindeb, ne teruza gunza de bniety
entriagu lagac xtaddeb ne xnandeb par gatydeb.
22 Chiy ziyza irate binguichliu idxichné laat pur ni
nat xpinnia, per bniety ni sutipné ni reldilaazbi

nare axt lultmi hor, ax laabiy yaldbillayabaa. 23 Chi
sunalddeb laat ldani tuby guidx ax gulchia stuby
guidx, te pur nare rguixtiia lot dec anste ira de
guidx xte Israel chiat chi gueed Bniety ni bxiaald
Dios.

24°Nic tuby bniety quit mazru sactilo xmaistrib,
nicliza tuby mos quit mazru sactib lo xldmbi. 25 Ni
caseed na par yaanbi cunformi chi ananbi zecti ni
ndn xmaistrib ne tuby mos nd par yaanbi cunformi
chi andb zec xlambi. Anre nare ni rnabiia laat,
agulela de biny nare Beelzebu ax, ¢tuguanquiza xi
iniideb pur laat ni nat de xpinnia?

(Lc. 12:2-9)

26 ’Per quit idxibtitdeb pur ziy, te pur nic tuby
de ni nuu xgaats quit yaanti sin quit yiany, ne nicza
tuby de ni na xgaats quit yaanti sin quit gacbeetiza
bniety. 27 Ni caniia laat xgaats, gulgaipni de bni-
ety, ne ni caniia laat dxiga gultixteeni lo tutixpac
de bniety. 28 Quit idxibtit de ni rcaaz quinxu laat.
Te pur zelee quinxudeb Xcuerpit, per spirit Xtenti
ruteete quit tu chaleeti iguaaldni. Mazru gien
guldxiby Dios te pur laany zelee initlony xcuerpit
ne ixiaaldzacny spirit xtenti infierni.

29°Laat ndanti dec de maniin ni rzu quit sactidem
guyally, per nic tubydem quit raitti sin xtidxbee
Xtadni Dios. 30 Ne laat axt de guichquiat tuby pur
tubynind cuendlo Dios. 31 Pur ningui, quit idxibtit
te pur mazrupac sacti que zieny de maniin.

(Lc. 12:8-9)

32°Tutix bniety ni inii nez lo de binguichliu dec
Xpinniab, ziyza nare sniizaca nez lo Xtada Dios ni
rbez llayabaa dec xpinniab. 33 Per elqui bniety ni
iniinezlo binguichliu dec gati xpintiab, ziyza nare

sniizacanezloXtada Diosnirbezllayabaa decgati
Xpintizacab.
(Lc. 12:49-53; 14:26-27)

34’Quit ililot dec zelda lo guichliu par gac de
bniety tubyzi sino que pur guelreldilaaz nare,
sdildné de bniety saani. 35 Pur guelreldilaaz nare
sdxichné de nguiu xtadni, chiy de gunaa idxi-
chné xnanni, ne guliz ax idxichné xnansuegrini.
36ratectilagacqui de bniety lizti idxichné laat.

37’Elquini mazrupac rcaaz xtadni, o xnanni que
nare, quit Xxo gactib xpinnia. Ziyza ni mazrupac
rcaaz llingaanni o llindxaapni que nare, quitza
x0 gactib xpinnia. 38 Elqui ni sanald nare ne quit
rcaazbi teedbi guelzii pur nare, quit chaleeti gacbi
xpinnia. 39 Elqui ni mazru run pur guelnabdny ni
napbi lo guichliuré, zuu chi initbini. Per elqui ni
gaty pur nare, zapbi guelnabany llayabaa.

(Mr. 9:41)

40°Ziyza elqui ni gun cuend laat, laab cayunbi
cuend nare. Ne ni run cuend nare, laab cayunbi
cuend ni bxiaald naa. 4! Elqui ni gan cuend tuby
profet pur ni zéedbi pur Dios, ax bniety ni gun
cuend profetqui, scdab ni ridldtiziac tuby profet
lo Dios. Ziyza ni gun cuend tuby bniety zaac ni
nabany zec nircaaz Dios, bniety ni gan cuend laab,
scaab ni ridldtiziac tuby bniety zaac lo Dios. 42 Ne
tutix niiniidx laat masqui tuby vassinis naldiu pur
ni nat xpinnia, rguixtiia lot dec ziyza zuu xi ideed
Dios laab.

11
(Lc. 7:18-35)

1 Chi gulull raipy Jesus irate tsibtiop xpinny cun
ni chagaanydeb, chiyru bdiiany zeseedny xtiidx
Dios de bniety de guidx ni nd nezqui.

2 Chiy Juany Bautist chi nuubldanilizguiib, gupbi
rsonirate ni cayun Jesus. Ax bxiaaldbi tuby tiop de
xpinbi 3 par glienabdiidxdeb laany la laaniy Crist ni
nd par gueed o la na par icanuudeb stuby irinqui.
4 Chiy raipy Jesus laadeb:

—~Gulchia chiy gultixtee lo Juany ni caguiaat ne
ni caguindiagti. 5> Gulglenéb diidx dec arianlo de
ciagu, de bniety ni na coj arelee rzadeb ne ziyza
abiac de bniety ni rac guelguidx ni 14 lepra, de
cuaat arindiagdeb ne de binguty gubii gubanydeb,
chiy de prob ax cayacdixtee lodeb xa xquel gacdeb
perdon lo Dios. 6 Xiclabaa bniety ni quit cuezti
chaldilaaz nare.

7Chi gulull zé de bniety ni bxiaald Juany, chiyru
guzulo cayuené Jesus de bniety diidx pur Juany,
raipny laadeb:

—¢:Tu rlilot nd bniety ni glieguiaat nez 1o yiubiz
rut quit tu rbezti? ¢Ta rlilot dec laab nab zec tuby
yaxtily ni ruaa bi? 8 O ;xa na bniety ni giieguiaat?
¢Ta tuby bniety ni nacu de lady zaac? Laat nanti
dec de biny ni racu lady zaac laani de palacy
rbezdeb gati lo guiix rut nabiz. 9 Pur ningui, ¢tu
gleguiaat? ¢ Ta tuby profet? Per nare rniia laat, laat
gleguiaat tuby bniety ni nd mazru que tuby profet.
10Juany Bautistlaabiy rzeetlo xquiits Dios rut rnii:

Rxiaalda tuby bniety ni saniidy loo

par gunzaacbi nez xtenu.
11 Nare rniia laat de lo irate de bniety guichliu,
gady chuuti tuby ni mazru sac que Juany Bautist.

Per masqui ziy, bniety ni gulliaaru sac lo guel-
rnabee xte Dios, laab mazru sacbi que Juany
Bautist. 12 Desde dxi ni beed Juany Bautist axtqui
horandxire, zieny bniety quesentiand cayun pur
yiiu lo guelrnabee xte Dios. Ne de ni guldipac
cayun pur, laadebiy yiiudeb lo guelrnabee xtenny.
13 Ley ni bdeed Dios Moisés cun irate de profet,
laadeb gudixteedeb ctn ni zedgac axtqui chi beed
Juany. 14 Ne belati nat ni chaldilaaz ni iniia laat,
nare rniia laat dec Juaniy profet Elias ni gunii
de profet na par gueed. 15 De ni rcaaz icuadiag,
gulcuadiag.

16 ’;Xadxaza iniia laat nd de bniety ni rbez lo
guichliu anre? Nare rniia, laadeb ndadeb zec
de bniiny ni rguit nez lo guee ax rbixtiadeby
saadeby: 17 “Bcuidxni flauti par niyaat, per nicli
quit niyaatit. Ne bdxuuldzacni canciony nalas,
per nicliza quit niuuntit.” 18 Anre ziyguiy nat
te pur beed Juany Bautist ne laab quit rquiin-
tib nicliza quit réetib vin, ax rniit dec laab nuu
bindxab ldani lazdoob. 19 Anre ax beed Bniety
ni bxiaald Dios rquiinbi ne réeb vin ax rniit dec

laab nalab, ne riulaazbi réeb, ne rdxasaab cun de
binduld ne cun de cobrador xte impuest. Per de ni

abguaad Dios guelnan xtenny, laadeb andndeb dec
glenqui na irate ni run Dios.
(Lc. 10:13-16)

20 Horacqui guzulo ryainé Jesus de bniety ni rbez
de guidx rut mazru baanny de milagri. Te pur
masqui baanny de milagri, per de bnietqui quit
rialaaztideb pur de duld ni abaandeb, ax raipny
laadeb:

21 —iProbeenzacti de biny Corazin! Ne, jprobeen-
zacti de biny Betsaida! Te pur belati laani guidx
Tiro ne laani guidx Sidon niac de milagri ni guc
ladxti, gulal biecquideb cun Dios, ne zacuzadeb
lady ngas chiy sdaaibza dé quiadeb zec tuby seny
dec rialaazdeb pur de xtulddeb. 22 Per nare rniia
laat dec dxi ni ldull guichliu, mazru castiguroo
yaldti que de bniety Tiro cun Sidén. 23 Ziyza laat
de biny Capernaum, quit ililot dec zialdti llayabaa,
laat aridldti axt xti infierni. Te pur belati laani
guidx Sodoma niac de milagri ni guc ladxti, ax axt
hérandxidxare zeczi nuu guidxqui. 24 Per nare rniia
laat dec dxi ni ldull guichliu mazru castiguroo
yaldti que de bniety Sodoma.

(Lc. 10:21-22)

25 L4ani de dxiqui Jesus guniiny:

—Nare rzubyaa laabiu, Xtada, Dad ni rnabee
llayabaa ne lo guichliu, te pur abliuubiu de bniety
ni quit Xi gan de cos ni bcuaatsbiu lo de ni nan ne
de ni racbee. 26 Ne pur volunta xtenbiu guc ziy,
Xtada.

27°Xtada abniidxny nare irate de cos par inabi-
iadengui. Ruteete quit ganti tuy Jesucrist Lliin
Dios sino que soltisy Dios, ne ziyza soltisy Jesucrist
cun de bniety ni reldilaaz laany, laadebiy na ni

rumbeezadeb Dios. 28 Iratecti ni abdxat zenuut de
costumbri ni quit releeti gacné laat izienzaacti nez

lo Dios, laat ni abdxat nuaat de xtuldti, gultaa cun
nare te pur cun nare idxialti guelrzilaaz xtenti.
29 Gulsigueld icuadiagti xtiidxa, ne gulseed gacti
glen ne nadolaaz zec nare te par ibanyti naldiu
nez lo Dios. 30 Te pur Xiteete nagdnti icuadiagti

xtiidxa ne ziyza quit Xi naganti par gunti zec ni
rcaaza.

(Mr. 2:23-28; Lc. 6:1-5)

1Tuby dxi ni rzilaaz bniety, chi zeteed Jesus cun
de xpinny de nez lo niaa rut nuu trigu, chiy guzulo
rldiaan de xpinny ax guzulo raxdeb de do xte trigu
par rquiindeb de triguqui. 2 Parzi chi guna de
fariseu ni cayundeb, ax raipdeb Jesus:

—Bguiaabiu de xpinbiu canidbiu, adeb cayun ni
quit ridld gundeb dxi ni rzilaaz bniety.

3 Chiy cuaby Jesus:

—¢Ta gady guuldti lo xquiits Dios ni baany
David tuby guielt chi bldiaanbi cun de xcump-

nierbi? 4David biiub laniudoo xte Dios ax cudab de
guechtily ni abiacldee par bquinnébni de xcump-

nierbi ne quitlli na par iquiindebni, de bxozzi na
par iquiinni. 5 Ziyza, ¢ta gady guuldti lo ley xte
Moisés dec quit xi duldtiy run de bxoz laniudoo
masqui quit rzilaazdeb dxi ni rzilaaz bniety? 6 Ne
nare rniia laat dec nare ni zuguaniaa laat mazru
saca que yudoo. 7 Belrulati racbeet xi zelo lo xqui-

its Dios rut rnii: “Nircaaza na ilaslaazti saa bnietti
gati axtpacza chuu xi iniidxti nare zec tuby gun.”

Belrulatiracbeet de diidxqui ax quiticuaquiatit de

ni nicli quit xi cayunti. 8 Ne nare Bniety ni bxiaald

Dios napzaca guelrnabee par dxi nirzilaaz bniety.
(Mr. 3:1-6; Lc. 6:6-11)

9 Chiyru zégac Jesus ax biiuny ldani tuby yudoo
ni nd nezqui. 10 Chiy laniudooqui zuguaa tuby
bniety nguiu ni gubiz tuby lad naani. Ne cun
de fariseu caguliilydeb nez xi icuaquiadeb Jesus ax
gunabdiidxdeb laany:

—¢Ta zelee isiac bniety tuby bniety racxu dxi ni
rzilaaz bniety?

11 Chiy cuaby Jesus lodeb:

—Belati laat napti tuby lliily ne chiy yabmi laani
bzia dxi ni rzilaaz bniety ax, ¢tatix quit cuéetmi
dxiqui? 12 Ne anre, ¢ta gati sacru tuby bniety que
tuby lliily? Pur ningui Xiteete nati gun bniety ni na
glen dxi ni rzilaaz bniety.
13 Chiyru raipy Jesus bniety ni na naani ziy:
—Bldi noo.
Ax bldi bnietqui naani ne horacqui guczaac
naab, biianni zecac stuby ladni. 14 Parzi chi bdiia
de fariseu laniudooqui, ax guzulo cayueedeb di-
idx xa xquel gundeb par quinxudeb Jesus.
15 Per Jesus chi gucbeeny ziy ax zégacny ne
zieny bniety guzanald laany. Chiy bsiacny irate
de bniety ni racxuy, 16 ax raipny laadeb dec quit
chatiichtideb diidx bsiacny laadeb. 17 Ziy xquel
gucpar guzub zec ni gunii profet Isaias, chi guniib:
18 Gulguiaa, bnietré na ni abcuabiia par gunbi sirvi
luaa,

laab ni quesentiand rcaaza ne ni quesentiandza
rzaclaaznia.

Ax sdeedab Spiritu Sant xtena

par quigtiteeb lo bniety guichliu xa na guelrnabee
xtena.

19Ne quit tu tildnétib nicliza quit xi cuxtiatib

ne nicli quit xi scandti gunbi lad nez.

20 Ziyza quit xi gunnétib de bniety ni nd zecpacza
tuby guixguia ni digaizy gaachy

pur ni quit gadndeb xa ridld ibanydeb.

Nicliza quit xi gunnétib de ni nd zecpacza tuby
bieeny ni guuxtisy rac quiani pur ni quit
relee gacbeedeb xa riald ibanydeb,

zapbi paciency laadeb axtisy dxi ni abaanbi gan
idziny dxi ni gac guelgurtisy zec ni riald.

21 Ax bniety iranezte zapdeb speranz pur laab.

(Mr. 3:20-30; Lc. 11:14-23; 12:10)

22 De bniety glienédeb tuby bniety nguiu rut
zuguaa Jesus, bnietqui ciagu ne gup nab pur
bindxab ni nuu laanbi. Chiyru bsiac Jesus laab
ax guzulo rniib ne rianlozachi. 23 Parzi irate de
bniety quesentiand bdxalodeb ax guniideb:

—c¢Ladxalaabiy bniety nina par gueed lo xfamily
to David?

24 Chi bindiag de fariseu ziy ax guniideb:

—Bnietqui rbéeb de bindxab laani de bniety pur
lagac guelrnabee xte Beelzebu ni rnabee lo de
bindxab.

25 Per Jesus cun ndnnacny xa cayundeb xgab, ax
raipny laadeb:

—Irate naciony o ciudaza rut na biny tiop cuaa
pur didxguidx, rlasaapacdeb ne ziyza rut na tuby
family tiop cuaa pur didxguidx, ziyza rlasaadeb.
26 Ziygaczaquiy belati Satands guniy contri lagac
niy ax, ¢xolesa giielaaz guelrnabee xteniy? 27 Laat

rniit dec nare rbiia bindxab laani lazdoo de bni-
ety pur guelrnabee xte Beelzebu, per belati ziy,

laat, ¢tu rdeed guelrnabee de xpinti par cuéedeb
bindxab? Rguixtiia lot dec lagac laadeb rniideb
dec laat rzacanti. 28 Te pur nare pur Spiritu Sant
xte Dios rbiia bindxab ldani lazdoo de bniety, niy
zelo dec guelrnabee xte Dios azuguané laat.

29 °Te pur, ¢xOlesa yiiu ni yiiu liz tuby bniety
ni quesentiand daan par cuaandeb Xixtenbi be-
lati quit ildiibxgadeb laab? Ziytisy par chalee
Cuaandeb Xixtenbi.

30 ’Elqui ni quit nuu xlada, laab cayunbi contri
nare. Ne elquini quit racné nare, laab cayunbi mal
nare.

31’Pur ningui, rniia laat: Dios zunny perddn de
duld ne de diidx maltisy ni inii bniety, per quit
guntiny perdon de ni inii de mal diidx pur Spiritu
Sant. 32 Axt par de niinii mal diidx pur nare Bniety
ni bxiaald Dios nuu perdon, per par de ni inii de
mal diidx pur Spiritu Sant quitti perdén par laadeb
nicli lo guichliuré nicliza llayabaa.

(Lc. 6:43-45)

33 °Laat nanti dec belati tuby bniety izub tuby
yag ni rca frut zaac lonii ax frut zaac na ni icaab,
per belatilaab izub tuby yag ni quit rcati frut zaac
lonii ax ni quit nazaaczacqui icdab. Te pur cad
tuby yag rumbee bnietni pur frutnircaloni. 34jPer
laat zecpacza de béeld vivti! ¢Xdlesa iniit ni na
glen ne quesentiand mal nat? Te pur desdi ldani
lazdoo bniety rdiia ni rdiia ruu bniety. 35 Bniety ni
nd guen rniib de diidx zaac te pur laani nuu laani
lazdoob. Ne bniety ni na mal ax rniizacbi de diidx
mal te pur malqui nuu ldani lazdoob. 36 Per nare
rniia laat dec dxi ni gun Dios guelgurtisy xtenny,
irate bniety ideed cuend laany pur irate de diidx
ni quit illia ni rdiia ruudeb. 37 Te pur lagacqui
pur de xtiidx bniety yiany la rialdbi o la quit ridldbi
castigu xte Dios.

(Mr. 8:12; Lc. 11:29-32)

38 Chiy tuby tiop de fariseu cun de maistri ninan
ley raipdeb Jesus:

—Maistri, rcaazni iguiaan gunbiu tuby milagri.

39Jesus ax cuaibny:

—Laat, de biny mal, quit xi reldilaaztit ax
rnaabti guna tuby milagri. Per quitru Xi inidtit,
quesoltisy zec ni gudeed profet gulal ni bdiala
Jonds. 40 Te pur zec ni guu Jonas laani beldroo,
chon dxi ne chon guxin, ziytiziacza nare Bniety
ni bxiaald Dios, chon dxi ne chon guxin chuua
ldani baa. 41 Ne dxi ni ldull guichliu chi ideed de
bniety cuend Dios, chi gun Dios juzgui de bniety ni
nabany anre, chiy de bniety ni gulez guidx Ninive
sbanydeb ax sniideb dec de bniety ni nabany anre
riald castigu xte Dios. Te pur de bniety Ninive
bcuadiagdeb xtiidx Jonas chi raipbi laadeb dec
nd par ibanydeb zec ni rcaaz Dios. Ne nare Jesus
ni zuguané laat, mazru saca que Jonds. 42Ziyza
reina ni za guidx ni 14 Saba sbanyzacbi dxi ni 1dull
guichliu chi ideed de bniety cuend Dios, chiy laab
sniib dec de bniety ni nabany anre ridld castigu
xte Dios. Te pur laab quesentiand zit zab par
bedcuadiaghi ni nan rey Salomon. Ne nare Jesus
ni zuguané laat, mazru saca que Salomon.

(Lc. 11:24-26)

43’Chi rdiia tuby bindxab ldani lazdoo tuby bni-
ety, ax rcandzangui de nez rut nabiz rguiiliy rut
izilaaziy. Ne chi quit rdxialiy rut izilaaziy ax runiy
xgab 44 dec glienru yaicquiy rut bdiiay. Ne bel chi
yaicquiy idxialiy lazdoo bnietqui zecpacza tuby
yuu ni quit tu rbezti ldanni, zecpacza tuby yuu ni
ablub ldanni ne ni anazaac. 45 Chiy ax azecdangui
dzi gadz bindxab ni nd mazru mal que niy. Chiy

iratedengui yiiudengui laani lazdoo bnietqui. Pur
laltmi, bnietqui mazru rnia ibanybi que gulo. Ziy-
tiziac teed de biny mal ni rilo guichliu anre.

(Mr. 3:31-35; Lc. 8:19-21)

46 Zeczi caniné Jesus de bniety chi bdziny xnan
Jesus cun de betsny, rcaazdeb ininédeb laany. Per
quit nialeeti niiudeb axt rut zuguaany 47 ax guu ni
gudixtee lony:

—A xnanbiu cun de betsbiu zuguaa detsqui,
rcaazdeb ininédeb laabiu.

48 Per Jesus cuaibny lo bniety ni gudixtee lony:

—¢Turac xnana ne turac de betsa?

49 Chiy ax rliunaany de xpinny guniigany:

—De bnietré rac xnana ne de betsa. 39 Te pur
tutix bniety ni run zec ni rcaaz Xtada ni rbez
llayabaa, laabiy rac betsa, bzaana ne xnana.

(Mr. 4:1-9; Lc. 8:4-8)

1 Chiy dxiacqui bdiia Jesus yuu rut zuguaany ax
gliecueny ruu nis xte Galilea. 2Ne cun quesentiand
zieny bniety bdxasaa ruy, parzi chiyru bieepy
Jesus laani tuby barcu ax guriny ldanqui chiy de
bnietqui ri ruxchu nisqui. 3 Ax zienzi ni guzulo
bseedny laadeb per cun purzi de cuend, raipny
laadeb:

—Tuby bniety bdiiab gliecuaab biny lo lliab.

4 Chiy chi guzulo cacuaab binqui, duudxni biab
lo nez ax beed de maniin gudodemni. 3 Stuudxni
biab laani de guia rut quit cuenzi nuuti yiu, parzi
gueeld bldienni pur ni quitti zieny yiu. ¢ Per chi
bdialdaa lo gubidx, bzaaicqui gubidxni, ne cun
quitti zieny labaani ax digaizy gubizni. 7 Chiy

stuudxni biab ldani yaguich, ax chi giieroo de
yaguichqui digaizy gunitloni ldanqui. 8 Per stu-
udxni biab lo yiu zaac, ax quesentiand gucni.
Nuuni cua tuby gayuaa biny loni, nuuzacni sesent
ne nuuzacni cua treint biny loni. 9 Irate ni rcaaz
icuadiag, jgulcuadiag!

(Mr. 4:10-12; Lc. 8:9-10)

10 Chiyru gliebinuu de xpinny laany raipdebny,
Xinii rseedny de bniety cun purzi de cuend.

Tesus ax cuaibny:

—Laat, Dios absaanny gacbeet xa xquel
rnabeeny, per de bnietqui quit racbeetidebni.
12 Bniety ni aracbee de cos xte Dios ne runbi pur
gacbeerubni, teru mazru gacbeeb, quesentiand
gacbeeb. Per bniety ni gulliaa racbee pur Dios ne
quit runbi pur gacbeerubni, teru axt nicli quitru
xi gacbeeb. 13 Pur ningui rninia de bnietqui cun
purzi de cuend. Te pur masqui rianlodeb, per lazu
quit rianlotideb. Ne masqui rindiagdeb, per lazu
quit rindiagtideb pur ni quit xi racbeedeb. 14 Ziy
xquel cazub zec ni gunii profet Isaias chi guniib:
Masqui rindiagdeb, per quit xi gacbeetideb.

Ne masqui rianlodeb, per lazu quit rianlodeb.

15 Te pur laadeb abxungdeb laadeb,

ax rundeb zec ni quit rianlo ne quit rindiag te par
quit iguiaadeb

ne guindiagdeb ax gacbeedeb.

Te pur laadeb quit rcaaztideb gueeddeb cun nare
ax guna perdondeb.

16 "Per laat —raipy Jesus de xpinny — di-
chos laat caguiaat ni caguiaat ne caguindiagti
ni caguindiagti. 17 Te pur nare rguixtiia lot

dec zieny de profet ne de bniety ni gubany zec
ni riald, bcaazdeb niniddeb ni caguiaat per quit
gunatidebni. Bcaazdeb nindiagdeb ni caguindi-
agti, per quit bindiagtidebni.
(Mr. 4:13-20; Lc. 8:11-15)

18°Anre gulcuadiag xi zelo cuend xte bniety ni
gliecuaa binqui. 19 De bniety ni rindiag xtiidx Dios
ne quit racbeedebni, laadeb nadeb zec de biny
ni biab lo nez te pur as zéed bindxab rdzicad ni
abindiagdeb. 20 Chiy biny ni biab ldani de guia
nd zec de bniety ni rindiag xtiidx Dios ne rundeb
recibirni cun gust, 21 per cun nddeb zec de cuaan
ni quit nuuti zieny labaani ax quit xo sutiptideb.
Chi rdeeddeb guelzii o chi sulo idxichné de biny
laadeb pur causi xtiidx Dios ax rsaanacdeb ni
reldilaazdeb laany.

22°Ne biny ni biab l4ani de yaguich nd zec de
bniety ni rindiag xtiidx Dios, per cun mazru ru-
udeb guelrsaa pur de cos xte lo guichliuré, racdeb
engany pur guelrzebylaaz de guelnazaac xte lo
guichliuré. Parzi iraziy run rsaandeb ni rcuadi-
agdeb xtiidx Dios, ax Xiteete parti bindiagdebni.
23 Per biny ni biab lo liu zaac nd zec de bniety
ni rindiag xtiidx Dios ax racbeedeb xi zeloni chiy
laadeb rundeb gan bniety par yiiudeb xnez Dios,
zecqui de biny ni guc tuby gayuaa biny o zec ni
gucza sesent o treintsa biny.

24 Jesus benény laadeb stuby cuend, raipny

laadeb: _ _ .
—Guelrnabee xte Dios na zec tuby bniety ni

bcuaa nallzipac triguzaac lo lliani. 25 Per deni
raaisy iradeb ax bdziny ni rdxichné laab, chiy
gulaaicquiy biny xte de cuandxab ldani triguqui ax

zégacquiy. 26 Parzi deni zeroo triguqui, chi guléeni
do ax né de cuandxabqui anuu ldanni. 27 Chiy
gletixtee de mos lo bniety ni nd xtenni triguqui,
raipdeb laab: “Dad, nallzi triguzaac bcuaabiu lo
lliabiu, ne anre, ¢cali bdiia de cuandxab ni nuu
ldanni?” 28 Chiy cuaby bniety ni rac xldmdebqui:
“Tuby ni rdxichnédxa nare bedganiy.” Ax gun-
abdiidx de mosqui laab: “Anre, ¢xi rniibiu? ¢Ta
zoxiiaxni de cuandxabqui?” 29 Chiy raipbilaadeb:
“Guenru quit chaxiiaxtitdey te quit gun chi ixi-
iaxtidey, ax néru trigu ixiiaxti. 30 Giienru isaanni
su zeronédengui trigu axtqui chi agucni. Chiyru
ixiaalda de ni chatop triguqui, per nidootellga
itopdeb de cuandxabquli, ildiibdebiy gindebiy ters
par chaaicquiy. Chiyru itopdeb triguqui, cuchu-
udebni rut na par chuchuuni.”
(Mr. 4:30-32; Lc. 13:18-19)

31 Jesus benény laadeb stuby cuend, raipny
laadeb:

—Guelrnabee xte Dios na zec tuby biny xte
cuaan ni la mostaza ni rbaaicqui bniety lo lliani.
32Ne binqui nd mazru bichiin de lo irate biny, per
chi azerooni laani racni mazru guroo lo irate de
cuaan. Quesentiand guroo racni ax axt de maniin
reganchuu xpitiaaznilo de lliizni.

(Lc. 13:20-21)

33 Ziyza bené Jesus laadeb cuendré, raipny
laadeb:

—Guelrnabee xte Dios na zec levadur ni rgu-
uch tuby bniety gunaa cun chon medid harin te
pur masqui duudxzi levadurqui, per rzagui irate
cubqui.

(Mr. 4:33-34)

34 Irate ni bseed Jesus de bniety, laany bseedny
laadeb cun purzi de cuend, quit xi bliuutiny sin
quit niniiny tuby cuend. 35 Ziy guc par guzub zec
ni gunii tuby profet xte Dios chi guniib:

Cun purzi de cuend xquel ininia de bniety
chi quixtiia lodeb pur de cos ni gady gacbeedeb
desde chi banchuu Dios guichliu.

36 Chi gulull guniné Jesus de bniety, ax biiuny
laniuu cun de xpinny. Chiy raipdeb laany:

—Guniibiu dunni xi zelo cuend xte de cuandxab
cun trigu.

37 Chiyru raipy Jesus laadeb:

—Bniety ni rbaaicqui triguzaacqui naa nare
Bniety ni bxiaald Dios, 38 chiy lo lliaa na iduibte
guichliu. Axde triguzaacquind de bniety ni na par
lo guelrnabee xte Dios. Chiy de cuandxab néa de
bniety ni nd par bindxab 39 ne ni rdxichné nare,
ni gulaaicqui cuandxabqui na bindxab. Chiy ni
idop de guelnazaacqui niy zelo chi Idull guichliu,
ax de angli nd ni itopni. 40 Zec ni rdxasaa de
cuandxab par chaaicquini, ziytiziac gac chi ldull
guichliu. 41 Nare Bniety ni bxiaald Dios ixiaalda
de angli Xtena par idzicddeb de bniety ni riald
ibica lo guelrnabee xtena, de bniety ni run, run
stuby de bniety duld ne irateru de bniety ni cayun
duld. 42 Ax icuaadeb laadeb lo bal rut guundeb
ne golaideb. 43 Chiy de bniety ni nabany zec ni
rcaaz Dios, zecpacza ni rcuabchda gubidx, ziy-
pacza icuabchdadeb lo guelrnabee xtenny. De ni
rcaaz icuadiag, jgulcuadiag!

44 ’Guelrnabee xte Dios nd zec tuby tesor ni
nuu xgaats lo tuby liu. Chiy tuby bniety rdxialbi
tesorqui ax rbii rcuaatsbini rut guléebni. Chiy

quesentiand rzaclaazbi azetoob irate ni napbi par
siib liuqui.

45°Ziyza rniia laat: Guelrnabee xte Dios na zec
tuby bniety ni cagulily sii de perlizaac. 46 Chiy chi
rdxialbi tuby perli ni quesentiand sac, ax retdob
irate ni napbi par siibni.

47 °Ne ziyza guelrnabee xte Dios nd zec tuby
tarray ni rcuaadeb lo nisdoo ax rnaaziy iralote
beld. 48 Chiy chi agudxa tarrayqui ax rbéedebiy
ruxchu nisdoo par rbédeb lo beld, ax rguchuudeb
ni nazaac laani tuby dxumy chiy rzdalddeb ni quit
nazaac. 49 Ziyzaquiy gac dxi nildull guichliu: Zeed
de dngli guedldédeb de biny mallo de binzaac. 50 Ax
izdalddeb de biny malqui lo bal rut guundeb ne
golaideb.

51 Chiyru gunabdiidx Jesus de xpinnyqui:

—¢Taracbeet irate ni caniia laat?

Laadeb cuaibdeb:
—Racbeecni, Dad.

52 Chiy raipy Jesus laadeb:

—Irate de maistri ni nan ley ne anre caseeddeb
xa nd guelrnabee xte Dios, laadeb nadeb zec tuby
ricu ni nan rbée cuby ne yiiux de lo irate ni napbi.

(Mr. 6:1-6; Lc. 4:16-30)

53 Chi gulull guniné Jesus laadeb chiyru zégacny.
54 Chi bdzinny ladxny Nazaret, ruy guzulo
caseedny de bniety laniudoo. Ax quesentiand
rdxalo de bnietqui, rniideb:

—¢Calidxa bseedbiirate ninanbi? ¢Xorelee runbi
de milagri? 55 ;Ta gati laabiy llingaan carpinter
ax xnanbiy Maria, chiy de betshi rac Jacob, Gusé,
Simony ne Judas? 56 Ne, ¢ta gati lo guidxré rbez de
bzaanbi? ;Calidxaza bseedbi irate ni nanbi?

57 Parzi quit niuntideb cuend Jesus. Per laany
raipny laadeb:

—Iranezte rap bniety didxdoo tuby profet, per
ladxbi quit tu rapti didxdoo laab nicliza lizbi.

58 AX quit baantiny zieny milagri ruy pur ni quit
reldilaazti de bnietqui laany.

14
(Mr. 6:14-29; Lc. 9:7-9)

1 Tiampqui Herodes ni canabee nez Galilea,
bindiagbi ni cayun Jesus. 2 Ax raipbi de xpinbi:

—Juany Bautistiy agubany stuby. Ninguila
napbi guelrnabee runbi de milagri.

3 Herodes guniib ziy te pur laab gunabeeb bgaa
Juany, chiy bliibbi cun caden ax guielduudeb laab
laani lizguiib. Herodesqui baanbi ziy pur causi
Herodias chial betsbi Liby, 4 te pur Juany raipbi
Herodesqui:

—Quit nati par cuezniu lagac chial betsu.

> Herodes rcaazbi quinxub Juany, per rdxibbi
Xi gunné de bniety laab te pur iratedeb rniideb
dec Juany nd tuby profet xte Dios. 6 Per chi guc
14 Herodes, chiy llindxaap Herodias bdiiab byaab
nez lo irate de bioos. Parzi quesentiand bdxalaaz
Herodes zec ni byaab 7 ax baany Herodes jurar
ideedbi nitisy inaabbi.

8 Chiy dxaapqui xnanbi raipy laab xi inaabbi, ax
raipbi Herodes:

—Bniidxbiu nare quia Juany Bautist lo tuby
plad.

9 Parzi quesentiand nalas guzac rey Herodes.
Per cun abaanbi jurar nez lo irate de xpioosbi, ax

gunabeeb de xsuldadbi ideeddeb ni gunaab dx-
aapqui. 19 Gunabeeb glietiiudeb quia Juany Bautist
l4ani lizguiib, 11 ax bednédebni lo tuby plad bdeed-
debni dxaapqui, chiy laab ax bdeedbini xnanbi.

12 Chiyru bdziny de =xpiny Juany zénedeb
xXcuerpib par glecuaatsdebni. Chiyru guetixteedeb
lo Jesus.

(Mr. 6:30-44; Lc. 9:10-17; Jn. 6:1-14)

13 Chi gucdixtee lo Jesus ziy, ax biiuny ldani tuby
barcu par zény nez rut quit tu nuuti par suguaany
laaizny. Per chi gucbee de bniety ziy, guzulo
rdiiadeb de guidx rut rbezdeb rzadeb zédeb rut
idzinny. 14 Chi bdiia Jesus ldani barcuqui, gundny
bniety guilliu ni ri ruy ax bgany laadeb chiyru
bsiacny de bniety racxu ni zénedeb. 15 Chiguld guc
gudxi, ax guebinuu de xpinny laany, raipdebny:

—Agudxini ne quit tu rbezti nezqui. Gutsbiu de
bnietqui aguld chiadeb, te par chiadeb de guidxiin
rut chasiideb ni iquiindeb.

16 Per Jesus cuaibny:

—AQuitlli rquiinti chiadeb. Laat guldeed ni iqui-
indeb.

17 Chiy laadeb cuaibdeb:

—Per dunni gaayzi guechtily caan cunzi tiop

beld.
18 Chiy raipy Jesus laadeb:

—Gultanéni ré.

19 Chiyru gunabeeny guri irate de bnietqui lo
guillaa. AX cudany gaay guechtilqui laznaany
cun iropte beldqui. Chiy bguiaany nez llayabaa
bdeedny gracy Dios ax bllullny de guechtilqui
bdeedny de xpinny par gudiizdebni lo irate de
bnietqui. 20 Iratedeb bquiindeb axt bialdeb, ne

bcharuldeb dzi tsibtiop dxumy de ni biian. 21 De

ni bquiinqui laadeb nadeb zecti gaay mily bniety

nguiu, chiy irinqui de bniety gunaa ne de bniiny.
(Mr. 6:45-52; Jn. 6:15-21)

22 Chiyru gunabee Jesus de xpinny yiiudeb ldani
barcu saniiddeb teedgadeb stuby lad nisqui lalzi
ni gaipny de bnietqui dec azény. 23 Chi bialo
gudixteeny lo de bnietqui, zégacny ldani tuby
dany laaizny par zenaabny lo Dios. Chi biiu
guxin, ldani danyqui nuuny laaizny. 24 Chiy de
Xpinny zit anunédeb barcu lo nis, per quesentiand
rnia runné de ol xte lo nisqui barcuqui pur ni
rchalodeb bi. 25 Chiguld acuayziy zebinuu Jesus
de xpinny rzany lo nisqui. 26 Parzi chi gund de
xXpinny laany zéedny rzany lo nisqui, quesentiand
bdxibdeb chiy gurixtiadeb:

—iA tuby fantasmi!

27Per Jesus guninény laadeb, raipny laadeb:

—iGulcaa valor! jNareniy, quit rdxibti!

28 Chiy cuaby Bed:

—Dad, belati laabiung, gunabeebiu guelda sa lo
nisqui axtqui rut zuguaabiu.

29 Chiyru raipy Jesus laab:

—Quedaa.

Ax bhdiia Bed laani barcuqui, rzab lo nisqui
zenab Jesus. 30 Per chi gunab dec quesentiand
birooy cabii ax bdxibbi, ne cun guzulo rieezbildani
nisqui parzi gurixtiab:

—iGucnébiu nare, Dad!

31 Chiyru gunaaz Jesus laab, raipny laab:

—iXipalza gulliaa reldilaazu! ¢Xinii runtio-
plaazu?

32 Chiy chi biiudeb ldani barcuqui, gulezac biqui.
33 Ax de ni nuu ldani barcuqui guzullibdeb lo Jesus,
raipdeb laany:

—Didxldicpacquiy laabiuy Lliin Dios.

(Mr. 6:53-56)

34 Chiyru gudeeddeb lo nisqui ax bdzindeb
nez Genesaret. 35 De bniety nezqui bambeedeb
Jesus ax iduibte nezqui briich diidx dec zuguaany
nezqui. Chiy giiené de bniety de bniety racxu rut
zuguaany, 36 runlasdeb lony isaanny iguaalddeb
masiu punt xabny. Ne irate de ni bguaald xabny
biacdeb.

15
(Mr. 7:1-23)

1 De fariseu cun de maistri ni ndn ley de ni
z4 Jerusalén guiebinuudeb Jesus ax gunabdiidxdeb
laany:

2 —;Xinii quit zenuu de xpinbiu costumbri ni
bsaan de to xpingul gulalni? ¢Xinii quit zenuudeb
costumbri zec ni ridld quibynaadeb anste iquiin-
deb?

3 Chiy raipy Jesus laadeb:

—Laat, ¢xinii rsdanti xtiidx Dios tuby lad par
zenuut de xcostumbrit? 4 Dios guniiny: “Gup
didxdoo xtadu cun xnanu”, ne “Elqui niinii de mal
diidx pur xtadni o pur xnanni laab riald gatybi.”
> Per laat rniit dec zelee gaipy bniety xtadni o
xnanni: “Quit chaleeti gacnialaaguibti te purirate
ni napa a na par Dios.” 6 Rniit dec ni inii ziy, aquit
chaleeti gacnéb xtadbi o xnanbi. Ax ziy xquel
rbelaazti xtiidx Dios par zenuut de xcostumbrit.

7 iRunzit dec nabdnyti xnezni! Didxldiquiy ni gunii

profet Isaias pur laat chi guniib:

8 De bnietré de diidxzi rtodeb nare,

per nicli dudxiin quit rtotideb nare dibyquia diby-
laazdeb.

9 Xiteete zeloti ni rtodeb nare

pur ni rseeddeb bniety purzi ni rguichlaaz

binguichliu.

10 Chiyru guridx Jesus de bniety ax raipny
laadeb:

—Gulcuadiag ne gulgacbee ni iniia laat. 11 Gati
ni rquiinti bniety na ni run na bniety binduld
sino que ni rdiia ruu bniety na ni run na bniety
binduld.

12 Chiy de xpiny Jesus giiebinuudeb laany,
raipdebny:

—¢Ta gucbeecbiu dec bdxiich de fariseu chi
bindiagdeb ni guniibiu?

13 Chiy Jesus cuaibny:

—Irate ni quit zéed pur Xtada Dios ni rbez
llayabaa, zuu chi nitloy. 14 Pur ningui, gulsaandeb
te pur laadeb nadeb zec tuby ciagu ni rliuu stuby
ciagu cali nez chia. Ne belati tuby ciagu iliuub
stuby ciagu cali nez chiab, ax iropdxadeb chayab
laani guiidy.

15 Chiy raipy Bed Jesus:

—¢Xi zelo ni guniibiu?

16Jesus cuaibny:

—¢Tanicli laat quit racbeet ni caniia? 17 ;Ta quit
racbeet dec irate ni rquiiny bniety laanbiy riabni
chiyru rdiiani? 18 Per ni rdiia ruu bniety nez
ldanbiy zani, ax de ni rdiia ruu bnietiy run na bni-
ety binduld. 19 Te pur ldani quia bniety zéed iralote

de mal xgab, guelrguinxu bniety, guél ibanydxab,
guelrdp stuby nguiu o stuby gunaa, guelrbaan,
guelruee dixu ne guelrgue lo saa bnietni. 20 Irate
de cosqui nd ni run nd bniety binduld. Per guél
quit quibynaa bniety zectispac ni na costumbri ni
riald gun bniety anste iquiinbi, ax gati niyti run na
bniety binduld.

(Mr. 7:24-30)

21 Deni bza Jesus ruy ax zégacny nez Tiro ne
Siddn. 22 Chiy nezqui rbez tuby bniety gunaa ni za
nez rut 14 Canadn, ax rbixtiab raipbi Jesus:

—iDad, Llingaan David, blaslaazbiu nare!
Llindxaapa nuu bindxab l4anby.

23 Chiy Jesus quit xi cuaibtiny. Ax gubii de
Xpinny rut zuguaany, raipdeb laany:

—Baanbiu cuend gunaac ax gutsbiub chiab, te
rbixtiatib zanaldbi dunni.

24 Chiy gunii Jesus:

—Dios bxiaaldny nare par gacnia purzi de bni-
ety Israel ni zé nez mal.

25 Per bniety gunaaqui giieb guzullibbi lo Jesus,
raipbilaany:

—iDad, gucnébiu nare!

26Jesus cuaibny:

—Quit nati giien idzica bniety guechtily lo lliinni
par ideedbini de beecu.

27 Bnietqui cuaibbi:

—Guldicbiu, Dad, per de beecu ropacdem de biu
niriab niguét xmilly ni rac xicuni laadem.

28 Chiyru raipy Jesus laab:

—iGunaa, liisizacu guldipacu reldilaazu nare! Su
gac zec nircaazu.

AX horacqui biac llindxaapbi.

29 Jesus bdiiany ruy ax bdzinny de nez ruu
nis xte Galilea, chiy bieepny quia tuby dany ax
guriny ruy. 30 Quesentiand zieny bniety bdxasaa
rut zuguaany. Giuienédeb de bniety ni nda coj, de
bniety ni na ciagu, de ni nd mancu, de ni na gup
ne zienziru de bniety racxu bdziideb lo Jesus, ax
bsiacny laadeb. 31 Parzi quesentiand rdxalo de
bniety chi gunadeb arelee ruee de gup diidx, ne de
mancu abiacdeb, chiy de coj arelee rzadeb, ne de
ciagu arianlodeb. Ax guzulo rniideb de diidx zaac
par Dios xte Israel.

(Mr. 8:1-10)

32Jesus guridxny de xpinny, ax raipny laadeb:

—Rgdaczaca de bnietqui, te pur aguc chon dxi
zuguanédeb nare ne quit caatideb xi iquiindeb.
Quitrcaaztiaixiaaldadeblizdeb sin quit iquiindeb
te quit gun yabxcaydeb lo nez.

33 Chiy raipy de xpinny laany:

—Per, ¢cali idxialni ni iquiiny bniety guilliuc ne
nezquiruteete rbezti nezqui?

34Jesus gunabdiidxny laadeb:

—¢Béld guechtily caat?

Laadeb cuaibdeb:

—Gadz guechtily cun stuudx beld.

35 Chiyru gunabee Jesus guri irate de bnietqui
lo yiu. 36 Ax cudany gadz guechtilqui cun de
beldqui, bdeedny gracy Dios. Chiyru bllullny de
guechtilqui ne de beldqui bdeedny de xpinny par
gudiizdebni lo irate de bnietqui. 37 Iratedeb bqui-
indeb axt bialdeb ne bcharuldeb dzi gadz dxumy
de ni biian. 38 De ni bquiinqui laadeb nadeb tap
mily bniety nguiu, chiy irinqui de bniety gunaa ne

de bniiny. 39 Chiyru raipy Jesuslaadeb: “Azaa.” Ax
biiuny laani barcu zény nez rut 1a Magdala.

16
(Mr. 8:11-13; Lc. 12:54-56)

1 De fariseu cun de saduceu giiedeb rut zuguaa
Jesus, ne par gundeb prueb laany ax gunaabdeb
gunny tuby milagri zec tuby seny dec pur Dios
z€edny. 2 Per Jesus cuaibny lodeb:

—De gudxi chi rguiaat xnia llayabaa, ax rniit
dec giien dxi gac illi te pur xnia llayabaa. 3 Chiy de
sidoo chi rniat xnia llayabaa ne riza, ax rniit dec
rnia gac andxiré. jBindixudeni! Anre belati nanti
xi zelo de seny xte llayabaa, ¢xinii quit racbeet xi
zelo de seny ni canidt anre? 4iDe biny mal! Quit
Xi reldilaaztit ax rnaabti guna tuby milagri, per
quitru xi iniatit quesoltisy zec ni gudeed Jonas.

Chiyru bsaanac Jesus laadeb, zégacny.

(Mr. 8:14-21)

5 Chiy gudeednény de xpinny stuby lad nisqui,
per de xpinny bianlaazdeb nianédeb guechtily.
6 Parzi chi raipy Jesus laadeb:

—Gulcualo cun levadur xte de fariseu ne xte de
saduceu. .
7Chiy guzulo raipdeb de saadeb:

—Laany guniiny dunni ziy pur ni quit caatin
guechtily.

8Jesus gucbeeny xi caniideb ax raipny laadeb:

—¢Xinii rniit dec quit caat guechtily? iXipalza
gulliaaza reldilaazti! 9 ;Ta axtan quit racbeet? ¢Ta
quit renelaazti chi gudiizia gaay guechtily lo gaay
mily bniety, chiy sbéld dxumylli ni biianqui bteet?
10 Ne ziyza, ¢ta quit renelaazti chi gudiizia gadz

guechtily lo tap mily bniety, dzi béld dxumyllini
btopti? 11 ;Xinii quit racbeet dec nare quit caniitia
laat pur guechtily? Nare caniia laat gulcualo cun
levadur xte de fariseu ne xte de saduceu.

12 Chiyru gucbee de xpinny dec quit cayaiptiny
laadeb pur levadur xte guechtily sino que laany
zeloxtiidxny decicualodeb pur nirseed de fariseu
ne de saduceu.

(Mr. 8:27-30; Lc. 9:18-21)

13 Chi bdziny Jesus nez Cesarea de Filipo, laany
gunabdiidxny de xpinny:

—¢Xirnii de bniety, ti nare?

14Laadeb cuaibdeb:

—Nuudeb rniideb dec laabiu ndébiu Juany

Bautist. Nuuzadeb rniideb dec laabiu nébiu
profet gulal ni bdiala Elias. Ne nuuzadeb rniideb

dec laabiu nabiu profet gulal ni bdiala Jeremias o
stuby de profet gulal.

15 Chiyru raipny laadeb:

—Laat, ¢xi rniit, ti nare?

16 Chiy cuaby Sim6ny Bed:

—Laabiu nabiu Crist, Lliin Dios ni rbez nabany.

17 Ax raipy Jesus laab:

—Dichos lit Simony, llingaan Jonds, te pur gati
binguichliuti gunii liu xa iniiu sino que Xtada
ni rbez llayabaa. 18 Ne nare rniia lia dec liay
Bed, zelo diidxqui “guia”, ax pur liu idiaca de ni
gac xpinnia ne nicli guelguty aquit initloti laadeb.
19 Nare iniidxa liu guelrnabee ni za llayabaa, ax
ni iniiu anap perdon lo guichliuré ziyza anapbi
perdon llayabaa. Chiy ni iniiu quit napti perdon
lo guichliuré ziyza quit naptib perddn llayabaa.

20 Chiyru raipy Jesus de xpinny dec quit tu loti
chatixteedeb dec laaniy Crist.
(Mr. 8:31—9:1; 9:22-27)
21Desdi chiy guzulo gudixteenylo de xpinny dec
nd par chiany Jerusalén, ne de gurtisy xte Israel

cun de bxoz ni rnabee de bxoz ne de maistri ni
nanley, laadeb na ni quesentiand guelzii iteeddeb

laany. Raipny de xpinny dec de bnietqui quinxu
laany, per ni rion dxi sbii ibanny stuby. 22 Chiy
glené Bed laany tuby lad, ax raipbi laany:

—iDios quit cuelaazny laabiu, Dad! jLaany quit
cuelaazny laabiu teedbiu ziy!

23 Per Jesus gubiecquiny, ax raipny Bed:

—iBsaan nare, bindxab!, quit runu storbi nare.

Te pur gati pur Diosti zéed de xgab ni runuc sino
que xgabzigac binguichliung runu.

24 Chiyru raipy Jesus irate de xpinny:

—Belati nuu ni rcaaz gac xpinnia quit nati par
gunbi zec ni na xgabbi, glelaazbi guelziitisy ni
teedbi ne sanaldbi nare. 25 Te pur elqui ni mazru
run pur guelnabdny ni napbi lo guichliuré zuu chi
inithini. Per elqui ni gaty pur nare, laab zapbi
guelnabdny lo Dios. 26 Xiteete parti gun bniety gan
irate de cos ni nuu lo guichliu ne belati canitbi
laab lo Dios. Te pur quit Xo siiti bniety guelnabany
llayabaa. 27 Ne nare Bniety ni bxiaald Dios, chi
guelda stuby, nare zelda cun guelrnabee xte Xtada
Dios ne cun de angli xtenny par isidlda cad tuby
bniety segun ni baanbi. 28 Rguixtiia lot dec nuu
de ni zuguaa ruc quit gatytideb sin quit iniadeb
nare Bniety ni bxiaald Dios, zelda cun guelrnabee
xtena par inabiia.

17
(Mr. 9:2-13; Lc. 9:28-36)

1Chi gudeed xoop dxi, Jesus glienény Bed, Jacob
cun Juany bets Jacob, idapzideb gliedeb quia tuby
danyroo. 2 Chiy quia danyqui, nez lodeb bchu zec
nindJesus. Quesentiand bcuabchaalonyzecpacza
ni rcuabchaa gubidx, chiy nguits ne rcuabchdaza
guc de xabny. 3Ax horqui gunddeb Moisés cun Elias
cayuenédeb Jesus diidx. 4 Chiy raipy Bed Jesus:

—Dad, jxipalza glienza né dunni zuguaan rurén!
Belati rcaazbiu idxanni chon ranchiin, tubyni par
laabiu, stubyni par Moisés chiy stubyni par Elias.

5> Lalzi ni canii Bed ziy, biat tuby z4 rcuabchda
ni bcuaa blda quiadeb, chiy laani zaqui bieny rsee
tuby ni gunii:

—Bnietré rac llingaana ni 14 rcaaza, ne ni que-
sentiand rzaclaaznia. Gulcuadiag xtiidxbi.

6 Chi bindiag de xpiny Jesus de diidxqui ax
guzullibdeb axtlo yiu guzu lodeb, ne quesentiand
bdxibdeb. 7 Chiyru gubii Jesus rut zuguaadeb ax
bguaaldny laadeb, raipny laadeb:

—~Gulchasu, quit rdxibti.

8 Chiy chi bldiaslodeb aquitru tu gunatideb,
tubyzi Jesus azuguaa ruy.

9 Ax lalzi cayiatdeb quia danyqui, raipy Jesus
laadeb:

—~Quit tu chaguenétit diidx ni agunat, axtisy chi
agubii gubany Bniety ni bxiaald Dios.

10 Chiy gunabdiidx de xpinnyqui laany:

—¢Xinii rnii de maistri ni ndn ley dec nidoote
Elias na par gueed?

11Jesus cuaibny:

—Didxldiquiy nidoote Elias gueed ne laab

cuexnezbi irate. 12 Per nare rniia laat dec Elias
abeedbi, ax quit niumbeetideb laab zec ni na

par niumbeedeb laab, bannédeb laab zectisy ni
bcaazdeb. Anre ziytiziac guelzii iteeddeb nare
Bniety ni bxiaald Dios.

13 Chiyru gucbee de xpinny dec pur Juany
Bautistiy caniiny.

(Mr. 9:14-29; Lc. 9:37-43)

14 Chi bdzindeb rut zuguaa de bniety ax gubii
tuby bniety nguiu lo Jesus, chiy guzullibbi lony
raipbilaany:

15 —Dad, blaslaazbiu llingaana purzi quesen-
tiand guelzii cadeedby racby guelguidx ratiia.
Zienzi gielt riabby lo bal o lo nisza. 16 Ruré
bedniaby lo de xpinbiu, per quit chaleeti isiacdeb
laaby.

17 Chiyru cuaby Jesus:

—¢Xipalza laat de binduld niy quit reldilaazti
nare? jXatidxaza rquiiny suguania laat ne xatidxa
glelaaznia laat! Gultané bniinqui rurén.

18 Chiyru gudildné Jesus bindxabqui,
gunabeeny bdilangui ldani bniinqui ax horacqui
biacby.

19 Chi bra de bnietqui briich, chiyru gunabdiidx
de xpiny Jesus laany:

—¢Xinii quit gueleeti nibéen bindxabqui laani
bniinqui?

20 Chiy raipy Jesus laadeb:

—Te pur laat gullieezy reldilaazti nare. Rguix-
tiia lot belrulati guldipacti reldilaazti ax masqui
zeczipac tuby biny xte mostaza na guelreldilaaz
xtenti, zelee gaipti danyré: “Quegubica ruc, gliesub

stuby lat”, ne danyqui scuadiagni xtiidxti. Quit
xi niacti nagan par laat. 21 Per par idiia saa de
bindxabré na par icuuanti ne inaabti lo Dios.

(Mr. 9:30-32; Lc. 9:43-45)

22 Lalzi ni candzadeb de nez Galilea cun Jesus,
laany raipny laadeb:

—Nare Bniety ni bxiaald Dios, zaca entriagu
laznaa de biny 23 ax sguinxudeb naa. Per ni rion
dxi sbii ibania stuby.

Chi bindiag de xpinny ziy quesentiand nalas
guzacdeb.

24 Chi bdziny Jesus cun de xpinny guidx Caper-
naum, de ni run cobri impuest xte yudoo giiedeb
rut zuguaa Bed chiy gunabdiidxdeb laab:

—¢Targuilly xmaistru impuest xte yudoo?

25Bed cuaibbi:

—Rguillylab impuest.

Chiy chi biiu Bed laniuu rut zuguaa Jesus,
nidoote laany guninény laab, raipny laab:

—¢Xi rniiu Simo6ny? ¢Tu de rguilly impuest lo
de rey xte lo guichliuré? ;Ta de binladxacdeb o de
binzit?

26 Chiy cuaby Bed:

—De binzit.

Chiyru gunii Jesus:

—Chiy de binladxdeb quit nati par quillydeb
impuest. 27 Per par quit tu idxiich, gienru gie
ruu nis, bcuaa anzuel xtenu. Chiy primer beld
ni inaazu ax guléem. Lanruum idxialu tuby mily,
ne milyqui zaldiy par quilliu impuest xtena ne
xtenu. Pur ningui chi aguliiu milyqui, guetilly
impuestqui.

18
(Mr: 9:33-37; Lc. 9:46-48)

1 Laani de dxiacqui de xpiny Jesus giiebinuudeb
laany, chiy gunabdiidxdebny:

—¢Ta nd ni mazru sac lo guelrnabee xte Dios?

2 Chiyru guridx Jesus tuby bniniin bzuubny
glaydeb 3 ax guniiny:

—Rguixtiia lot belati laat quit yialaazti pur de
xtuldti ne belati quit gacti zecpacza tuby bniniin,
quit X0 yiiutit lo guelrnabee xte Dios. 4 Bniety ni
gunbichiin nez lo Dios, gacbi zec bniniinré, laabiy
nd ni mazru sacbi lo guelrnabee xte Dios. > Ne tu-
tix ni gacné tuby bniniin pur nare, laab cayacnéb
nare.

(Mr. 9:42-48; Lc. 17:1-2)

6 ’Per tutix bniety ni cugueeu tuby de ni teste
gleldilaaz nare par gunbi duld, par laab guienru su
ildiibdeb tuby guia xte mulin guinybi chazaalddeb
laab lo nisdoo. 7 jRniaczaquing par bniety guichliu
nuu zienzi ni run, run bniety duld! Nuupac de
malqui lo guichliu, jper problliza nd bniety ni
cugueeu stuby bniety par gun duld!

8’Pur ningui belati lagac noo, o belati lagac niiu
run, runu duld, gienru btiiuni, bzaaldni zit. Te
pur gienru chuu llayabaa cun tuby ladzi noo, o
tuby ladziza niiu que no chuu cun iroplad noo, o
cun iropladza niiu lo bal ni quit chuuti dxi yiuu.
9 Ziyza belati lagac bsloo run runu duld, guléeni
bzaaldni zit. Te pur mazru gien chuu llayabaa cun
tuby ladzini, que no chuu cun iropladni lo bal xte

infierni.
(Lc. 15:3-7)

10°Quit guntit despresy nic tuby de bniety ni na
zec tuby bniniin pur ni teste gleldilaazdeb nare,
te pur rguixtiia lot dec de angli ni cacualo laadeb
zuguaa nez lo Xtada ni rbez llayabaa. 11 Ne nare
Bniety ni bxiaald Dios zelda par de bniety ni quit
zé xnez Dios te par ildaadeb lo duld.

12°Zecqui belati tuby bniety napbi tuby gayuaa
lliily ne chiy itiiunbi tubymi ax, ;tatix quit iSdanbi
dzi noventa y nuevmi lo guiix par chatiilybi 1lliily
ni gunityqui? 13 Ne belati idxialbim, mazrudxa
saclaazbi pur laam que pur noventa y nuev de
lliily ni quit gunityqui. 14 Anre ziyzaquiy Xtadti
ni rbez llayabaa quit rcaaztiny niti nic tuby de ni
reldilaaz laany.

(Lc. 17:3)

15°Belati xi tuby mal gunné tuby de soo liu, ax
litiiscu guninéb par gacbeeb xi faltqui abaanbi,
ne belati gunbi cuend xtiidxu ax abaaniu ganbi.
16 Per belati quit gunbi cuend lit, gliené tiop o chon
bniety de testigu par chaninétbi. 17 Chiy belatinicli
laadeb quiticuadiagtib xtiidxdeb, chiyru gudixtee
lo irate de sanizenuut xnez Dios. Ne belati nicli
xtiidx ira de saat quit icuadiagbi, chiy aquit nati
par gaptib zec tuby saat. Gulgapbi zec tuby biny ni
quit reldilaazti Dios, o zec tuby biny ni run cobri
impuest par Roma.

18 *Nare rguixtiia lot dec tutix bniety ni gac
perdon lo guichliuré pur irate de sanizenuut xnez
Dios pur ni rialaazqui bnietqui mal ni baanbi,
ax ziyza anapbi perdon llayabaa. Chiy tutix bni-
ety ni quit gac perdén lo guichliuré pur irate
de sanizenuut xnez Dios pur ni quit rialaaz bni-

etqui mal ni baanbi, ax ziyza quit naptib perdon
llayabaa.

19°Ne ziyza rniia laat belati lo guichliuré chuu
tiopti idxadiidxti xi inaabti lo Xtada Dios ni rbez
llayabaa, laany sniidxny ni inaabti. 20 Te pur
rut rdxasaa tiop o chon bniety pur nare, a nare
zuguaa glaydeb.

21 Chiy gubii Bed gunabdiidxbi Jesus:

—Dad, ¢béld giielt nd par guna perddn tuby de sda
nirunneé xi runné nare? ;Ta axt gadz gielt?

22Jesus cuaibny:

—Gati gadz gueltsiti, axt pur gayuaa guelt na par
gunu perdon tuby de soo.

23’Guelrnabee xte Dios na zec tuby rey ni baany
xgab dec aguld quilly de xpinbi ni nazaaiby lob.
24 Chiy deni guzulo cabexnezbi de diinqui cun
de ni nazaaiby lob, ax bdzinnédeb tuby xmosbi
ni nazaaiby lob pur millén. 25 Ne cun bnietqui
quit xi naptib par quillybi ni nazaaibbiqui, parzi
gunabee reyqui itéodeb laab zec tuby esclav cun
chialbi cun de lliinbi ne cun irate ni napbi par
chalee quillybi diinqui. 26 Chiyru guzullibbi lo
reyqui, banlasbi lob, raipbi laab: “Dad, gupbiu
paciency nare, sguillyca irate ni nazaaibia lobiu.”
27 Chiy bga reyqui laab, raipbi laab dec aquitru xi
nazaaibtib, ax bsaanbi zéb.

28 ’Per chi bdiiab ruy, chiy bchalob tuby bniety
ni runnéb dziiny liz reyqui ne bnietqui nazaaibbi
duudx mily lob. Chiy gunaazbi laab guzulo rxiib
guinybi, raipbi laab: “jGudilly ni nazaaibiu luaa!”
29 Chiy bnietqui guzullibbilob, banlasbilob, raipbi

laab: “Gup paciency nare, sguillyca irate ni naza-
aibia loo.” 30 Per laab quit nizigueldtib sino que
guluub bnietqui ldani lizguiib axtisy quillybi ni
zaaibbi. 31 Parzi chi gund iraru de saa ni rundeb
dziiny liz reyqui ziy, quesentiand bdxiichdeb ax
glietixteedeb lo rey irate ni guc. 32 Chiyru guridx
reyqui bnietqui, raipbi laab: “jXipalza gudedca
mal noo! Nare baania perdon irate ni nazaaibiu
pur banlasu luaa. 33 Ne, ¢xinii quit nigoo xcump-
nieru zec ni bgaa liu?” 34 Chiy de tant ni rdxi-
ich reyqui, ax gunabeeb guiagu bnietqui axtisy
quillybi irate ni nazaaibbi.

35 Chi gulull gunii Jesus ziy ax guniiny:

—Anre ziyzaquiy gunné Xtada ni rbez llayabaa
laat belati quit guldipacti gunti perddn de saat.

19
(Mr. 10:1-12; Lc. 16:18)

1 Chi gulull gunii Jesus ziy, chiy bdiiany nez
Galilea ax bdzinny nez Judea ni na stuby lad dets
gueeu Jordan. 2 Zieny bniety guzanald laany, chiy
ruy bsiacny de bniety racxu.

3 Ax duudx de fariseu giiebinuudeb Jesus, ne par
gundeb prueb laany ax gunabdiidxdebny:

—¢Ta zelee 1dda bniety chialni pur xitill cos?

4Jesus cuaibny:

—¢Ta gady guuldti lo xquiits Dios loqui rnii dec
desde gulo Dios “banchuuny nguiu ne gunaa?”
> AX: “Pur ningui nguiu rsdanbi xtadbi cun xnanbi
par ibanynéb chialbi, chiy iroptedeb andadeb zec
tubyzi bniety.” 6 Ziy xquel aquit ndtideb tiop sino
que tubyzi. Pur ningui, bniety guichliu quit nati
par ildasaab ni abchasaa Dios.

7Chiy de fariseu raipdeb Jesus:

—¢Xizani gunii Moisés dec zelee ldaa bniety
chialni, cuntisy gacchuu guiits dec aguldadeb?

8 Chiyru raipy Jesus laadeb:

—Bsaanla Moisés gac ziy pur causi quit rcuadi-
agti diidx, per gati ziyti na ni rac desdi gulo. 9 Ne
nare rniia laat, bniety nildaa chialni ne belati gati
purti rap chialbi stuby nguiu o stuby gunaa ningui
lddadeb, ne chiy chaguchnaab cun stuby irinqui
ax duldiy runbi. Ne ni ruchnaa cun tuby ni teste
gulaa chialni, ziyza duldiy runbi.

10 Chiy gunii de xpiny Jesus:

—Belati ziy na guelguchnaa, glienru quit guch-
naati bniety.

11Jesus cuaibny:

—~Gati irati bniety zelee gacbee ni caniia, sino
que de ni aguudzi guelrieny par gacbeeni. 12Nuu
bniety desde ralbi quit zéedtib lo guichliu par
guchnaab, nuuzadeb racdeb rmidy par quit guch-
naadeb, chiy nuuza de bniety ni run xgab dec
glenru itiichdeb de didxzaac xte Dios xlat ni guch-
naadeb. De ni rlilo dec zelee ibanydeb sin quit
guchnaatideb, ax quit guchnaatideb.

(Mr. 10:13-16; Lc. 18:15-17)

13 De bniety glienédeb de bniniin rut zuguaa
Jesus par izubnaany quiadeby ne par inaabny lo
Dios pur laadeby. Per de xpinny guzulo rdildnédeb
de ni gliené laadeby. 14 Chiyru raipy Jesus laadeb:

—~Gulsaan guedna de bniniin nare, quitru rcuat.
Te pur guelrnabee xte Dios nd par de bniety ni na
zec laadeby.

15 Chiyru bzubnaa Jesus quia de bniniinqui, ax
Zégacny.

(Mr. 10:17-31; Lc. 18:18-30)

16 Tuby bniety glieb rut zuguaa Jesus, chiy gun-
abdiidxbi laany:

—Glen Maistri, ¢xi de cos guen riald guna par
gapa guelnabdany par chazy?

17 Chiy raipy Jesus laab:

—¢Xinii rniiu dec giien naa? Quitru tu nati glen,
quesoltisy Dios na guen. Per belati rcaazu gapu
guelnabany par chazy, baany zec ni rnii de man-
damient.

18 Chiy gunii bnietqui:

—¢Xi de mandamient?

Ax raipy Jesus laab:

—Quit quinxutiu bniety. Quit nati par gapu
stuby gunaa. Quit gactiu gubaan. Quit glieetiu dixu
pur de bniety. 19 Gup didxdoo xtadu ne xnanu, ne
bcaaz de saa bnietiu zecac liu.

20 Chiy raipy bnietqui Jesus:

—Irate de cosqui cayuna desdi chi naa bichiin.
Anre, ¢xiru rieedx guna?

217esus cuaibny:

—Belati rcaazu ibaniu zec ni ridld nez lo Dios,
quegtlietOo irate ni napu chiy bdeed milyqui de
prob. Ziy xquel gapu guelnazaac llayabaa. Chiyru
quedanald nare.

22 Chi bindiag bnietqui ziy, quesentiand nalas
Zégacbi te pur la ricu néb.

23 Chiyru raipy Jesus de xpinny:

—Rguixtiia lot dec quesentiand nagan par yiiu
tuby ricu lo guelrnabee xte Dios. 24 Nare rniia laat
dec mazru senciy teed tuby camey guiidy xte tuby

guichgull, que par yiiu tuby riculo guelrnabee xte
Dios.

25 Chi bindiag de xpiny Jesus ziy, quesentiand
rdxalodeb, ax guniideb:

—¢Tulesa chalee gac perdon lo Dios pur de
xtuldni?

26 Jesus bguiaany lodeb ax guniiny:

—Nagan gac ziy par bniety guichliu, per par
Dios quit Xi nagdnti.

27 Chiy raipy Bed Jesus:

—Dunni absdanni irate de ni rdxapni par
izanaldni laabiu. ¢Xidxa idxaldni?

28 Jesus cuaibny:

—Nare rguixtiia lot dec chi idziny dxi ni icuby
irate, chiidziny dxini cuiaa nare Bniety ni bxiaald
Dios lo yallily rut inabiia, chiy laat ni zanaldti
nare sbet lo tsibtiop yallily par gunti guelgurtisy
irate de ni z4 lo tsibtiop family xte Israel. 29 Ne
irate de ni bsdan lizni, o de bzaanni, o de betsni,
o xtadni, o xnanni, o de lliinni, o de liuza xtenni
pur causinare, laadeb scdadeb tuby gayuaa mazru
que zec ni bsdandeb, ne ziyza zapdeb guelnabany
par chazy lo Dios. 30 Per zienzi de ni nd primer
anre, gac lultmi, ne zienzi de ni nd lultmi anre, gac
primer chiy.

20

1Ziyza raipy Jesus laadeb:

—Guelrnabee xte Dios na zec tuby bniety ni
nap sroo guichliu. Chiy sidoote bdiiab zetiilybi
mos par gun dziiny lo lliab, 2 ax raipbi laadeb
xa quillybi tuby dxi. Chiy guzigueldacdeb ax
bxiaaldbi laadeb chagaanydeb dziiny lo lliab.

3 Chiguld gubii bdiiab stuby zecti rca gaa sidoo, ax
gunab stuudx de bniety zuguaadeb lo guee ne quit
naptideb dziiny. 4 Chiy raipbi laadeb: “Gulcha-
gaany dziiny lo lliaa, nare quilla laat zecti ni na
par” Chiyru zegaaniacdeb xtsiinbi. > Zecti laidxi
gubii bdiiab stuby ne bdiiazacbi zecti rca chon
gudxi, chiy ziytiziac raipbi de bniety ni zuguaa
lo guee sin dziiny. 6 Chiguld zecti rca gaay gudxi,
gubii bdiiab stuby. Glieb nez lo guee, chiy bdxialbi
stuudx de bniety ni quit cayunti dziiny. AxX gun-
abdiidxbi laadeb: “¢Xinii agudeddxi zuguaat ruc
quit cayuntit dziiny?” 7 De bnietqui cuaibdeb: “Te
pur ruteete gady tu iniidxti dziiny dunni.” Chiyru
raipbi laadeb: “Gulchagaany dziiny lo lliaa, nare
quilla laat zecti ni ridld.” 8 Chi biiu guxin, ni na
lamqui raipbi mos ni rnabee de mosqui: “Guridx
de mos chiy gudillydeb. Per nidoote gudilly de ni
biiu laltmi, chiyru quilliu de ni biiu primer.” 9 Ax
bdziny de ni biiu lo dziiny rca gaay gudxi, irate-
cdeb cudadeb zectic ni rac gan tuby dxi. 10 Chiguld
par gall de ni biiu lo dziiny sidoo, laadeb baandeb
xgab dec guyallyru nicdadeb. Per ziytiziac cudadeb,
zectiziac ni rac gan tuby dxi. 11 Parzi chi guzulo
cayalldeb ax bdxichnédeb lamqui. 12 Raipdeb laab:
“De ni biiu ldltmi, tuby horzi baandeb dziiny ne
zectiziac ni caguillybiu dunni gudillybiudeb, ne
dunni dibydxite bdxuelaazni bdxanni dziiny lo
guelnaldaa.” 13 Chiyru cuaby lamqui lo tubydeb:
“Xmiguaa, Xiteete malti cayuna liy, te pur nare cun
lit guniin belac gunu gan tuby dxi. 14 Pur ningui,
cuda ni abaaniu gan tuby dxi, ax quegiie. Te pur
nare rcaaza quilla de ni biiu agudxi zectiziac ni

agudillyzacaliu. 15 Nare zelee gunnia xmilia nitisy
icaaza, quit nati par idxiichu pur giien ni runa.”

16 Ziy xquel de ni nd lultmi anre, gac primer, chiy
de ni na primer gac lultmi.

(Mr. 10:32-34; Lc. 18:31-34)

17 Chi zé Jesus nez Jerusalén chiy guridxny de
Xpinny tuby lad, raipny laadeb:

18 —J.aat ndnti dec azoon Jerusalén. Ruy nare
Bniety ni bxiaald Dios zaca entriagu lo de bxoz ni
rnabee de bxoz ne lo de maistri ni nan ley, chiy
laadeb inabeedeb gatia. 1° Zundeb entriagu nare
lo de binzit par gundeb burli naa ne par itaazdeb
naa. Chiy icuaadeb naa lo cruzy, per ni rion dxi
sbii ibania stuby.

(Mr. 10:35-45)

20 Chial Zebedeo gubinéb iropte lliinbi rut
zuguaa Jesus, chiy guzullibbi lony par inaabbi
ni rcaazbi. 21 Ax raipy Jesus laab:

—¢Xircaazu?

Laab cuaibbi:

—Nare rcaaza dec chi acanabeebiu chiy
isialdbiu tuby lliinia cue lad naldi xtenbiu, chiy
stuby lliinia cue lad rbes xtenbiu.

22 Per Jesus raipy laadeb:

—Laat quit gantit Xing rnaabti. ¢ Tatix zelee teedti
guelzii zec ni na par teda?

Laadeb guniideb:

—7Zeleela.

23 Chiy cuaby Jesus:

—Didxldiquiy sdeedti guelzii zec nare, per ni
cuet lad naldi o lad rbesza xtena, gati naretia
riald iniidxani laat, te pur laani a nani par de ni
abcuabee Xtada Dios yaldni.

24 Chi bindiag dzi tsi de xpiny Jesus ziy, ax
bdxichnédeb iropbetste de bnietqui. 25 Per Jesus
guridxny laadeb, raipny laadeb:

—Laat nanti dec de ni rnabee lo guichliu, rn-
abeedeb bniety zectispac ni rcaazdeb, ne de ni na
binrooqui, runnédeb bniety zec ni rcaazdeb pur
guelrnabee ni rdpdeb. 26 Per cun laat quit nati par
gac ziy, sino que ni rcaaz inabee lot, na par gunbi
sirvi lo iratecti. 27 Ne ni rcaaz gac ni mazrupac
sac lot, nd par gacbi mos lo iratecti. 28 Zecqui nare
Bniety ni bxiaald Dios quit zeldtia lo guichliu par
gun bniety sirviluaa, sino que par guna sirvilodeb,
ne cun guelguty xtena quilla pur de xtuld zieny
bniety guichliu.

(Mr: 10:46-52; Lc. 18:35-43)

29 Chi bdiiadeb ldani guidx Jericé zieny bniety
glenalddeb Jesus. 30 Chiy guu tiop bniety nguiu
ni na ciagu zubdeb cuee nez, ax chi bindiagdeb
zeteed Jesus ruy, gurixtiadeb:

—iDad, llingaan David, bgabiu dunni!

31 Chiy de bniety rdildnédeb laadeb par quitru
cuxtiadeb, per laadeb mazru diip gurixtiadeb:

—iDad, llingaan David, bgabiu dunni!

32 Chiyru guzudxi Jesus, guridxny de bniety
claguqui ax gunabdiidxny laadeb:

—¢Xircaazti guna par laat?

33Laadeb cuaibdeb:

—Dad, rcaazni ibii idxanlon stuby.

34 Chiyru bgd Jesus laadeb, ax bguaaldny de
bslodeb. Ne horacqui gubii rianlodeb stuby, ax
zenalddeb Jesus.

21
(Mr. 11:1-11; Lc. 19:28-40; Jn. 12:12-19)

1 Chi zedzingaxdeb Jerusalén, nez guidx ni la
Betfagé nez nii danynila Olivos, 2Jesusraipny tiop
de xpinny:

—~Gulchia guidx ni na delantqui. Ruy idxialti
tuby burr ca yag, chiy cueem cda lliinmi. Gulx-
aicquidem ax gultanédem. 3 Ne belati chuu ni
inii xi inii laat, ax gulgatsbi dec Dad Jesus gunii
chonéndem chiyru yopsdanacnidem.

4 Ziy guc par guc cumplir ni gunii tuby profet
desde gulal chi guniib:

5 Gulgaipy de bniety ni rbez guidx Sidn:
“Gulguiaa, a rey xtenti azéed rut rbezti,
senciy xquel zéedbi beebbi tuby burreen
lliin tuby burr ni aruaa cargui.”

6 Chiyru giie de xpiny Jesus ax baandeb zec ni
raipny laadeb. 7 Glenédeb burrqui cun lliinmi
ax bzuubdeb de xabdeb dets lliinmi, par gubeeb
Jesusmi. 8 Ne cun zieny bniety, parzi nuudeb
gudixdeb xabdeb lo nez par gudeed Jesus, nu-
uzadeb ax btiuudeb de ram par gudixdeb rut
teedny. 9 Zecli de bniety ni zaniidy ne zecliza de
ni zanald rbixtiadeb:

—iDe diidx zaac na par Lliin rey David! iDichos
ni zéed pur Dios! jXtiosten Xtadni Dios, laany ni
rbezny llayabaa!

10 Chi biiu Jesus ldani guidx Jerusalén, irate de
binguidxqui quesentiand bdxalodeb ne gunab-
didxsaazadeb:

—¢Ta bnietqui?

11 Chiy cuaby de bniety ni zanald laany:

—Laaniy profet Jesus ni z4 guidx Nazaret ni na
nez Galilea.

(Mr: 11:15-19; Lc. 19:45-48; Jn. 2:13-22)

12 Jesus biiuny lo ldedoo Jerusalén, ax guzulo
rbéeny de ni catoo ne deni cazii. Bzaaldny de xmilly
de ni rchaa mily cun de puest xte de biny ni rtéo
palom. 13 Chiy raipny laadeb:

—Lo xquiits Dios rnii: “Liza idiald yuu rutinaab
bniety lo Dios.” Per laat abaantini zec cuev xte de
gubaan.

14 Chiy de bniety ni nd ciagu cun de bniety ni
na coj gubiideb lo Jesus laniudooqui, ax bsiacny
laadeb. 15 Per chi guna de bxoz ni rnabee de bxoz
cun de maistri ni nan ley de milagri ni cayun Jesus,
ne chi bindiagdeb rnii de bniniin laniudooqui:
“iDe diidx zaac nd par Lliin rey David!”, chiy bdxi-
ichdeb 16 ax raipdeb Jesus:

—¢Tarindiagbiu ni canii de bniiny?

Jesus cuaibny:

—Rindiagla. Per ¢ta gady guuldti lo xquiits Dios
rut rnii?:

Agunabeebiu dec de bniniin ne de bdoo
nd ni guuld de cant ni izubyaa laabiu.

17 Chiyru bsdan Jesus laadeb ax zégacny Betania,

ruy biianny guxinqui.
(Mr. 11:12-14, 20-26)

18 Chi bragueel sidoo deni zény Jerusalén stuby,
chiy guzulo rldiaanny. 19 Ax gunany zub tuby yag
hig cuee nez ax giiebinuuniy, per purzi bldag ca
loqui. Chiy raipny yagqui:

—iAquitru chuuti dxi ica hig loo!

AX héracqui gubiz yagqui. 20 Chi gund de xpinny
zily, quesentiand rdxalodeb ne gunabdiidxdeb
Jesus:

—¢Xaguc niy gubiztegac yag higqui?

21 Chiyru cuaby Jesus lodeb:

—Rguixtiia lot, belati laat reldilaazti Dios sin
quit guntioplaaztit, gati ni baanzitia cun yagqui
zelee gunti sino que zelee gaipti danyre: “Gubica
ruc, biab lo nisdoo”, ne zac ziy. 22Irate ni inaabti
lo Dios, belati reldilaaztiny, laany sguaadny ni
inaabti.

(Mr. 11:27-33; Lc. 20:1-8)

23 Chiguld chi biiu Jesus laniudoroo xte
Jerusalén, de bxoz ni rnabee de bxoz cun de
gurtisy xte de bniety Israel, gliebinuudeb laany ax
gunabdiidxdebny:

—¢Tu xtidxbee runu de cosqui? ¢Tu bniidx liu
guelrnabee?

24 Chiy cuaby Jesus lodeb:

—7Ziyza nare inabdiidxa laat tuby cos. Belati
icaibti chiyruiniialaat tu xtidxbee runa de cosqui.
25 ;Ta bxiaald Juany Bautist par itiubnisbi? ¢Ta
Dios bxiaald laab o bniety guichliu?

Chiy guzulo cayueegacdeb diidx cun saadeb, ax
guniideb:

—Belati iniin Dios bxiaald Juany Bautist, laab
sniib dunni: “;Xinii quit gieldilaaztib, pis?” 26 Ne
quitza xo iniitin dec bniety guichliu bxiaald laab,
te pur rdxibni de bniety pur ni iratedeb reldilaaz
dec xtiidx Diosiy gunii Juany.

27 Chiyru raipdeb Jesus:

—Quit gantin.

Ax cuaby Jesus lodeb:

—Ziyzanare quit iniitia laat tu xtidxbee runa de
COSquUi.

28 Ne raipzacny laadeb:

—:Xirniit pur niiniialaat? Tuby bniety guu tiop
llingaanbi, chiy raipbi tuby de lliinbiqui: “Lliinia,
andxiré gliegaany dziiny lo rut nuu uv.” 29 Ax
cuaby lliinbi: “jQuit chaatia!” Per chiguld ax bchu
lliinbiqui xgab, ax giieb. 30 Ne bnietqui giiegatsbi
stuby lliinbi chia, chiy cuaby lliinbiqui: “Guén,
nagazi chda.” Per quit giietib. 31 Anre gulnii nare:
¢Tu de lo iropdeb baany ni rcaaz xtaddeb gundeb?

Chiy cuaibdeb lo Jesus:

—Lliinbi ni raipbi gulote.

Chiyru raipy Jesus laadeb:

—Nare rguixtiia lot dec de ni run cobri impuest
par Roma, ne de gunaa ni nabanydxab, nidooldeb
yiiudeb lo guelrnabee xte Dios que laat. 32 Te
pur beed Juany Bautist par iliuub laat xa riald
ibanyti, per quit gieldilaaztit xtildxbi. Ne de ni run
cobri xte impuest ziyza de gunaa ni nabanydxab
gleldilaazdeb xtiidx Juany. Per laat masqui gunat
irate de cosqui, quit bchutit xgabti par nialdilaazti
xtiidxbi.

(Mr. 12:1-12; Lc. 20:9-19)

33 ’Anre gulcuadiag stuby cuend ni iniia laat
—raipy Jesus laadeb—. Guu tuby bniety nguiu
bzub de yag uv lo lliab, chiy baaniacbhi gurraly
iduibrdontec. Chiyru banchuuzacbi laani rut illii
quia de uvqui, ne bzuubzacbi tuby yuu yaa par
yaap iduibte lo lliabqui.

’Chiyru gulediinbini lo de bniety ni ndn run
dziiny xte uv ax zégacbi, zit nez rut giieldezbi. 34 Chi
bdziny dxi ni gac iruld uv, bxiaaldbi tuby tiop de

xmosbi par challiideb ni ridldbi. 35 Per de biny
ni run dziny lo liuqui, gunaazdeb de mosqui.
Tuby mosqui btaazdeb, stubybi gudinxudeb, chiy
stubybiaxbcuaadeb guialaab. 36 Chiy bniety nind
xtenni guichliuqui gubii bxiaaldbi zienru de mos,
per de binqui ziytiziac bannédeb de mosqui.

37 °Chiyru bxiaaldbi llingaanbi, te pur baanbi
xgab, guniib: “Zappacdeb didxdoo lliinia.” 38 Per
chi guna de binqui llingaanbi, ax raipdeb saadeb:
“Bnietquiy na ni yanné liu rut nuu uvqui. Gul-
too idinxunbi te gacni xtenni.” 39 Ziy xquel guc,
gunaazdeb laab ax guléedeb laab lo liuqui chiy
gudinxudeb laab.

40Jesus gunabdiidxny de bniety ni caninény:

—Anre chi gueed ni na xtenni guichliuqui, ¢xi
rlilot gunnéb de binqui?

41 Chiy cuaibdeb lo Jesus:

—Sguinxub de binqui sin quit igatib laadeb,
chiyru cuedinbi guichliuqui lo stuby de bniety ni
ideed laab nirialdbi chi a na par gac iruld uv.

42 Chiyru raipza Jesus laadeb:

—¢Ta gady chuu chi guuldti lo xquiits Dios? rut
rnii:

Guia ni aldi guleguun de ni rzuub yuu,

guiaqui nd ni mazru bllia par guzub yuuqui.

Niy na ni baany Dios ax quesentiand rdxalon.

43 Pur ningui nare rniia laat dec shicat lo guel-
rnabee xte Dios ax irinqui de ni yiiu xlatti, de
ni guldipac gun zec ni rcaazny. 44 Ne ziyza tutix
ni ldap guiaqui, laab sdeedbi guelzii. Per belati
guiaqui yabni quia bniety ax snitlotecni bniety.

45 Chi bialo bindiag de bxoz ni rnabee de bxoz
cun de fariseu de cuend ni gunii Jesus, chiyru

gucheedeb dec pur laadebiy caniiny. 46 Parzi
horacqui rcaazdeb ninaazdebny, per ax rdxibdeb
pur ni reldilaaz de bniety dec laany nany tuby ni
rnii xtiidx Dios.

22
(Lc. 14:15-24)

1 Jesus guielaaru guninény laadeb cun purzi de
cuend, raipny laadeb:

2 —Guelrnabee xte Dios nad zec tuby rey ni
baany tuby saa chi bichnaa lliinbi. 3 Ax bxi-
aaldbi de xmosbi par guetidxdeb de bioos, per
de bioosqui quit nizigueldtideb niadeb. 4 Chiy
gubii bxiaaldbi stuby de xmosbi, raipbi laadeb:
“Gulgats de bioosqui aglielee comid, dec gunabiia
guty de guun xtena ne de ladxaa ni mazru ndiio
ax irate aglelee, gulgatsdeb gueeddeb saa.” 5 Per
de bioosqui quit baantideb cuend xtiidx reyqui.
Tuby ni zégac lo guiix, stuby ni zégaaniac xman-
dadni, 6 chiy stuudxdeb ax gunaazdeb de xmos
reyqui btaazdeb laadeb axt gudinxudeb laadeb.
7 Parzi quesentiand bdxiich reyqui ax bxiaaldbi
de suldad xtenbi par quinxudeb de binqui ne iza-
aicquideb guidxqui. 8 Chiyru raipy reyqui de
xmosbi: “Irate agiielee par saaqui, per de ni bduun
quit nungueldti gueeddeb. 9 Anre gulchia ldani
guidx ne tutix bniety ni idxialti lo nez gulgatsdeb
gueeddeb saa.” 10 Ax bdiia de mosqui giiedeb laani
guidx, chiy bchasaadeb irate bniety ni bdxialdeb
zecli de ni nda mal ne de ni na gien. Ziy xquel
gudxatec liz reyqui.

11°Per chi biiu reyqui par glieguiaab lo de bioos,
chiy gunab tuby bniety ni quit nacuti lady xte

saa. 12 Ax raipbi bnietqui: “Xmiguaa, ¢xa baaniu
biiu ruré ne quit nacutiu lady xte saa?” Chiy
quit xi cuaibti bnietqui. 13 Chiyru raipy reyqui
de ni caguiizy: “Guldiiby de naab ne de niib ax
gulzaaldbi rut nacay nez detsqui, rut guunbi ne go-
laibi.” 14 Te pur zienqui de ni rduun, per duudxzi
de ni yiiu.
(Mr. 12:13-17; Lc. 20:20-26)

15 Chi bialo gunii Jesus de diidxqui, de fariseu
bdiiadeb ruy par bdxadiidxdeb dun xi gaipdeb
Jesus par iniiny tuby diidx ni chalee gundeb contri
laany. 16 Ax bxiaalddeb de xpindeb cun de xpiny
Herodes par chagaipdeb laany:

—Maistri, dunni nanni dec laabiu rueebiu
didxldi, ne guldipacbiu rliuubiu xa xquel rcaaz
Dios ibany bniety, sin quit runtibiu cuend tu
nd bniety. Te pur nez lobiu tubylote na bniety.
17 Anre guniibiu dunni: ;Ta nd guen idillyni xte
impuest lo rey César, 0 quit nati glien?

18 Per Jesus gucbeegacny de mal xgab xtendeb,
ax raipny laadeb:

—Bindixudeni, ¢xinii runti prueb nare? 19 Gul
liuu nare tuby mily ni rguillyti Xte impuest.

Chiyru bednédeb tuby mily denari, 20 ax gunab-
diidx Jesus laadeb:

—¢:Talon caloc, ne ta lang ca loc?
21Taadeb cuaibdeb:

—Xte rey César.

Chiyru raipy Jesus laadeb:

—Guldeed César ni na xte César, ne guldeed Dios
ni na xte Dios.

22 Chi bindiagdeb ziy, ax rdxalodeb, chiyru
bsaandeb laany, zégacdeb.
(Mr. 12:18-27; Lc. 20:27-40)

23 Dxigacqui tuby tiop de biny saduceu
gleguiaadeb Jesus. Ne de saduceuqui quit
reldilaaztideb dec sbany de binguty stuby. Pur
ningui raipdeb Jesus:

24 —Maistri, Moisés guniib dec belati tuby bni-
ety nguiu gaty ne isdanbi chialbi sin quit niactideb
de family, chiy bets bniety ni gutyqui na par guch-
naab viudqui par gacdeb de family xlat betsbi ni
gutyqui. 25 Ne lon guu tuby family rut gucdeb
gadz bets. Ni na guloqui bichnaab ax gutybi sin
quit niactib de family cun chialbi, chiyru ni rrop
betsbiqui bichnaab viudqui. 26 Per ziytiziac guc
cun laab ne ziytiziac guc cun ni rion betsdeb,
axtqui bra irate gadz betsdeb bichnaa viudqui.
27 Chi bradeb guty ax gutyza gunaaqui. 28 Anre
chi ibany de binguty stuby, de lo ira gadz betsdeb,
iturac chialni gunaaqui te pur iratecdeb bichnaa
laab?

29Tesus cuaibny lodeb:

—Laat rzacanti pur ni quit ganti xtiidx Dios ne
quit ganti Xxa nd guelrnabee xtenny. 30 Te pur chi
ibany de binguty stuby, aquit guchnaatideb nicliza
aquit ideedtideb lliindeb par guchnaa, sino que
laadeb gacdeb zec de dnglillayabaa. 31 Ne ni ibdny
de binguty stuby, ;ta gady guuldtirut rnii declagac
Dios gunii: 32 “Nare naa Dios xte Abraham, xte
Isaac ne xte Jacob”? Ne Dios quit natiny Dios xte
de binguty, sino que xte de ni nabany.

33 Chi bindiag ira de bnietqui ziy, quesentiand

rdxalodeb zec ni rseedny.
(Mr. 12:28-34)

34 Per chi gucbee de fariseu dec aquitru bdxi-
alti de saduceu xi icaibdeb lo Jesus, ax bdxadiidx
de fariseuqui par idxasaadeb. 35 Chiy tuby de
fariseuqui ni nd maistri xte ley baanbi prueb Jesus
cun tuby guelrnabdiidx, raipbi laany:

36 —Maistri, ¢cin mandamient ni mazru sac lo
irate de mandamient ni zéed lo ley?

37Jesus cuaibny:

—“Bcaaz Xtadu Dios zecpaczaxnarul dibyquia
dibylaazu.” 38 Ziy nd primer mandamient ni
mazru sac. 39 Ne casi ziygac nd ni rrop man-

damient ni rnii: “Bcaaz saa bnietiu zecac liu.”
40 Pur ningui, tutix ni cayun zec ni rnii 1ropte

mandamientré, laab acayunbi cumplir irate zec ni
rnabee ley ne irateza ni bcuaa de profet.
(Mr. 12:35-37; Lc. 20:41-44)

41 Lalzi dxasaazic de fariseuqui, 42 Jesus gunab-
diidxny laadeb:

—¢Xirniit pur Crist? ¢Ta lo xfamily zany?

Laadeb cuaibdeb:

—Lo xfamily David.

43 Chiy raipy Jesus laadeb:

—Per, ¢xizani pur Spiritu Sant ax raipy David
laany, Dad? Te pur David guniib:
44 Dios raipny Dad ni rnabee nare:
“Guri lad naldi xtena
axt guna gan inabiiu lo de ni rdxichné liu.”
45 Pur ningui, belati Crist rac lliin David, ¢xinii
raipy David laany, Dad?

46 Ruteete quit tu nialeeti nicaby lo Jesus, per
nicli tuby diidx. Ne desde dxiqui aquitru xi nin-
abdiidxtideb laany.

(Mr. 12:38-40; Lc. 11:37-54; 20:45-47)

1Jesus raipny de xpinny cun iraru de bniety ni
zuguanény:

2—De maistri ni nan ley cun de fariseu laadeb
rseeddeb bniety xi zelo ley xte Moisés. 3 Pur
ningui, gulcuadiag xtiidxdeb ne gulgaany irate ni
rniideb laat, per quit gunti zec ni rundeb. Te pur
laadeb rniideb tuby cos, per quit runtideb zec ni
rniideb. 4 Nagan ni rnabeedeb gun bniety, per
rnabee rnabeezideb gun bniety zec ni rniideb,
nicli quit rcaazdeb gacnédeb par gun bniety zec ni
rcaazdeb. 5 Irate ni rundeb, rundeb ziy parzi idx-
alo bnietylaadeb. Rdxalaazdeb dec zeclilocuadeb
ne naadeb rliiby tuby cint ni ca xtiidx Dios lonii,
ne rdxalaazzacdeb racudeb de lady zaac xtendeb.

6 Rdxalaazdeb subdeb rut ridld sub de ni mazru
sac zec chi redeb tuby comid, ziytiziac rundeb

laniudoo. 7 Chiy riulaazdeb gap bniety didxdoo
laadeb lo nez, ne gaipza bniety laadeb maistri.
8’Per laat quit nati par idxalaazti inii bniety laat
maistri, te pur tubylote saat rac. Tubyzi Maistri
napti, ne laaniy Crist. 9 Ne nic tuby binguichliu ni
quit rac xtadti quit chagaiptit xtada, te pur tubyzi
Xtadti nuu, laany ni rbezny llayabaa. 10 Nicliza
quit guntit pur gumbee bniety laat zec tuby ni
rnabee, te pur tubyzi ni rnabee nuu, ne laaniy
Crist. 11 Bniety ni rziieny dec laab mazru sacbilot,
laab nd par gunbi sirvi lot. 12 Te pur ni rzubyaa

lagac laani, zunbichiinbi, per ni runbichiin ax
subyaadeb laab.

13 ’iProbzacti laat de maistri ni ndn ley ne de
fariseu, te pur quit runtit zec ni rniit! Quit rsaan-
tit gacbee de bniety xa xquel gundeb par gacdeb
xXpiny Dios, nicliza laat quit runtit pur gacti xpiny
Dios ne rcuazacti gac de ni rcaaz gac xpiny Dios.

14>iprobzacti de maistrinindnley ne de fariseu, te
pur quit runtit zec ni rniit!, ax rdzicat liz de gunaa
viud, chiy parlesa na bniety dec giien nat ax xipal
ziuul de ldee ruuldti. Pur ningui laat mazru guroo
castigu yaldti.

15’iProbzacti de maistri ni ndn ley ne de fariseu,
te pur quit runtit zec ni rniit! Chiy iranez iranezte
candzat rguiilyti tu chuu xladti ne chi abaanti gan
tuby bniety ax mazrul lliin bindxab runtib que
laat.

16 ’iProbzacti te pur quit gantit ne rcaazti iseedti
de bniety!, ax rniit: “Quit Xi gunti belati quit gan
bniety zec ni aguniib masqui abaanbi jurar pur
yudoroo xte Jerusalén. Per belati gun bniety jurar
pur de cos de or xte yudooqui, chiyru napac par
gun bniety zec ni guniib.” 17 jPer xipalza tont nat,
dxiidxaza lot! ¢Ta quit racbeet dec pur yudooqui
ningui biacldee orqui? 18 Ziyza rniit dec quit xi
gunti belati quit gun bniety zec ni aguniib masqui
abaanbi jurar pur lo bcuu xte laniudooqui. Per
belati gan bniety jurar pur de ni zuub lo bcuuqui,
ax chiyru ndpac par gun bniety zec ni aguniib.
19 iCiagudenii! ¢Ta quit racbeet dec pur bcuuqui
ningui biacldee de ni zuub loni? 20 Pur ningui, ni
run jurar pur bcuuqui, gati purziti bcuuqui runbi
jurar sino que né pur de ni zuub loni. 21 Ne ziyza

ni run jurar pur yudooqui, gati purziti yudooqui
runbi jurar sino que né pur Dios, te pur lizny
yudooqui. 2ZZiyza ni run jurar pur yabaa, laab
cayunbi jurar pur Dios ne pur yallily rut rbezny.

23’iProbzacti de maistri ni ndn ley ne de fariseu,
te pur quit runtit zec ni rniit! Laat rdeedti diezmi
xte de cuaan ni 14 ment, anisy ne cumin, rdeedtini
par Dios zec ni rnabee ley, per quit runtit de cos
ni mazru sac ni rnabee ley gunti. Quit runtit zec
ni ridld, quit rgatit de bniety, ne quit rzutipnéti
ni reldilaazti Dios. Gulgaany ziy sin quit isaantit
ideedti ni rdeedti Dios. 24 Rcaazti iliuut bniety ne
nicli laat quit ganti, ax rcualot quit gunti de cos ni
quit cuenzi nati duld, per quit runtit xgab pur de
duldroo ni runti. Na xtiidx bniety: jXipalza rcualot
quit gaibti begueg, ne rabiacti camey!

25’iProbzacti de maistri ni nan ley ne de fariseu,
te pur quit runtit zec ni rniit! Laat nat zec de
vas cun de plad ni nania nez detsni, te pur que-
sentiand giien rienti, per nez ldanti quesentiand
nazebylaazti ne rbaanti. 26 Laat de fariseu, dxiipac
lot. Nidootellga gulgaany pur gacnia lazdoot nez
lo Dios te par chalee gacti glienpac zec ni rienti.

27’iProbzacti de maistri ni ndn ley ne de fariseu,
te pur quit runtit zec ni rniit! Laat nat zec de baa
ni rca culory nguits ax riendey garbi nez detsdey,
per laandey dxaatec de dzit xte binguty cunru de
ni nadxab. 28 Ziy nat laat, te pur nez lo de bniety
quesentiand giien rienti, per ldanti dxaate dixu ne

de mal. _ o _
29’iProbzacti de maistrinindnley ne de fariseu, te

pur quit runtit zec ni rniit! Runzaacti ruu baa xte
de profet ne rsuchuuzacti ruu baa xte de bniety

ni gubdny zec ni rcaaz Dios, 30 chiy rniit: “Belati
nibanni de dxi ni gubany de to xpingul gulalni, quit
nidxacnétindeb chi gudinxudeb de profet.” 31 Ziy
xquel lagacqui laat racbeet dec lo xfamily de ni
gudinxu de profetqui zat. 32 Anre, jgulchalaa gul-
gaany ni rieedx niun de to xpingul gulaltiqui!

33 ’iBiny maldenii, zecpacza de béeld vivti!
¢XOlesa 1dat lo castigu xte infierni? 34 Anre nare
ixiaalda de profet cun de ni quesentiand nan ne
de maistri rut rbezti. Per nuudeb sguinxutdeb,
scuaatdeb lo cruzy, chiy nuuzadeb staaztideb
laani de yudoo ne sdianaldtideb guidx pur guidx.
35Pur ningui quiat chia irate riny ni abllii, riny xte
de bniety ni guc guien nez lo Dios, desde riny xte
Abel ni gubany zec ni rcaaz Dios axtqui riny xte
Zacarias lliin Berequias, Zacarias ni gudinxudeb lo
ldedoo. 36 Rguixtiia lot dec quia irate de biny ni
nuu anre yab castiguqui.

(Lc. 13:34-35)

37Ziyza gunii Jesus:

—iDe biny Jerusalén, de biny Jerusalén, laat
rguinxut de profet ne rcuaat guia de bniety ni zéed
pur Dios! jZienzi glelt bcaaza nichasaa laat zec
ni rchasaa bidy de lliinmi laani xiilmi, per quit ni
ndtit! 38 Pur ningui, nare rniia laat dec ladxti teru
quesentiand nalas ydanni. 39 Ne rniizaca laat dec
desde anre aquitru iniatit nare axtqui chi idziny
dxi ni iniit: “Dichos ni zéed pur Xtadni Dios.”

24
(Mr: 13:1-2; Lc. 21:5-6)

1 Deni bdiia Jesus laniudoroo xte Jerusalén par
azény, chiy guena de xpinny laany, rliuudebny
iraru de yuu xte yudooqui. 2 Ax raipy Jesuslaadeb:

—Rguixtiia lot dec irate ni caguiaatqui, teru
chuu dxi nicli tuby guia quit ydanti quia stubyni,
irateni ibily.

(Mr. 13:3-23; Lc. 21:7-24; 17:22-24)

3 Chiyru gliedeb quia dany nila Olivos. Chiy deni
guri Jesus ruy, ax guebinuu de Xxpinny laany par
gunabdiidxdebny:

—Rcaazniiniibiu dunni guc gac ziy. Ne, ;xanani
gac seny dec agueedbiu stuby, ne dec amerza ldull
guichliu?

4Jesus cuaibny lodeb:

—Gulcualo quit tu gun engany laat. 5 Te pur
zienzi ni gueed inii dec pur nare zéeddeb. Chiy
iniideb laat: “Nare naa Crist”, ax zienzi bniety
gundeb engany. © Per laat chi guindiagti cayac
guerr o dec riatza diidx gac guerr, quit idxibtit te
pur ziy na par gac. Per gati pur ziyti ldull guichliu.
7Te pur teru tildy naciony cun stuby naciony ne
de ninap guelrnabee sdilddeb cun stuby de ni nap
guelrnabee. Ziyza zac llu ne zuu gubiny iranezzi
lo guichliu. 8 De cosqui na ni sulo gac chi asulo
iraru de guelzii ni na par gac.

9°Chiy laat zun de bniety entriagu laat lo de
ni iteed laat guelzii ne sguinxudeb laat, ne ziyza
irate binguichliu idxichné laat pur ni nat xpinnia.
10Chigac ziy zieny bniety saandeb nireldilaazdeb
nare, sdxichnesaadeb ne lagac laadeb gundeb en-
triagu saadeb. 11 Ziyza sdiacd zieny de profet
ni guee dixu, ax zienzi bniety gundeb engany.

12 Ne de tant de mal ni gacqui casi irate bniety
aquitru icaaztideb de saadeb. 13 Per bniety ni
sutipné nireldilaazbi nare axt lultmi hor, ax laabiy
yaldbi llayabaa. 14 Ne xtiidx Dios ni cayacdixtee
lot, sriichni iduibte lo guichliu par gacbee irate
bnietni, chiyru ldull guichliu.

15 °Chi inidt zuub tuby ni quit illiu laniudoo
Jerusalén zec ni gunii profet Daniel desde gulal
(ax de ni guuld guiitsré, gulgacbee) 16 dec de bni-
ety ni rbez Judea na par illuuindeb nez laani de
danydequi. 17 Ne ni zuguaa quia lizni dxiqui, quit
yiiutib icdab de xixtenbi. 18 Chiy ni zuguaa lo
guiix quit yaicquitib nicli par chacaab de xabbi.
19 iProbza de gunaa ni amer icda bdoo ne de gunaa
ni acaaza bdoo laani de dxiqui! 20 Gulnaab lo Dios
quit iguaald gac ziy tiamp guelnald, o dxiza ni
rzilaaz bniety. 21 Te pur chiy quesentiand nalas
guelzii gac, desdi chi gurixti guichliu gady chuuti
chi gac ziy ne quitzaru chuuti chi gac ziy. 22 Belati
Dios quit icuezny de dxiqui, nic tuby bniety quit
ldati. Per ziy scuezny de dxiqui pur ni rcaazny de
bniety ni agulény par laany.

23 "Belati chiy gueed ni inii laat: “Gulguiaa,
a Crist zuguaa rurén”, o “Gulguiaa, any zuguaa
nezre”, quit chaldilaaztit. 24 Te pur teru gueed

zienzi de ni inii na Crist o iniizadeb dec laadeb
nadeb profet. Ax zundeb de milagri ne iraloizru

ni idxalo bniety par chalee gundeb engany laadeb,
ne belati chalee axt de bniety ni agulé Dios gundeb
engany. 25 Per nare agudixteetellga lot ziyguiy
teru gac. 26 Pur ningui, belati chdu ni inii laat:
“Gulguiaa, a Crist zuguaa de nez lo yiubiz”, quit

chiatit. O belatiza iniideb laat: “A Crist nuu la-
niuure”, quit chaldilaaztitdeb. 27 Te pur zecqui

chi rdiniia ax rca bchaa llayabaa desde lad rut
rldieny gubidx axtqui lad rut rieezni, ziyguiy gac
dxi ni guelda stuby nare Bniety ni bxiaald Dios.
28 Te pur de bniety nireldilaaz nare zednadeb naa,
zecpacza chi rdxasaa de bech quia tuby many ni
aguty.
(Mr. 13:24-37; Lc. 21:25-33; 17:25-36)

29°Per 1dani de dxiqui chi agudeed de guelziiqui,
scay gubidx, quit izieenti bueen, ziab de balgui
xte llayabaa ne irate de cos ni nuu llayabaa izees.
30 Chiy llayabaa zuu tuby seny dec aguelda stuby
nare Bniety ni bxiaald Dios. AX irate de bniety
guichliu quesentiand guundeb chi iniddeb Bniety
ni bxiaald Dios rcuabchdany zéedny laani za cun
guelrnabee xtenny. 3! Chiyru ixiaaldny de angli
xtenny, ax quesentiand diip icuidxdeb trompet
te par iduibgabiite lo guichliu, de bniety ni za
iranezte, idxasaadeb, laadeb ni anadeb par Dios.

32 ’Anre gulchané cuend ni iniia laat: Chi
anariiny de lliiz yag hig, chi acallich de bldag
xtenni, laat nanti dec azeddziny tiamp xte guel-
naldaa. 33 Ziyzaquiy chi inidt acayac de cosré ax
zacbeet dec azeddziny dxi ni gac zec ni aguniia
laat. 34 Ne rguixtiia lot dec irate de cosré gac
anste gaty de bniety ni nabdny anre. 35 Guichliu ne
yabaa snitlodeni, per xtiidxa quit yaantin sin quit
gac cumplirni.

36 Per quit tu ganti Xi dxi ne xorza na ni gac de
cosqui, nicli de angli xte llayabaa nicliza Lliin Dios
quit ganti. Quesoltisy tubyzi Xtadni Dios nan.

37°Zec ni guc gulalqui chi gubany Noé, ziygacza
gac dxi ni guelda stuby nare Bniety ni bxiaald
Dios. 38 Te pur tiampqui anste ni ixiaald Dios
nisguiarooqui lo guichliu, de bniety bquiindeb,
gliéedeb, bichnaadeb, ne bdeedzadeb lliindeb par
guchnaa axtqui chi bdziny dxi ni biiu Noé laani
barcuroo ni banchuub. 39 Chal lodeb guzulo nis-
guiarooqui ax zéne nis iratecdeb. Ziytiziacza gac
dxi ni guelda stuby nare Bniety ni bxiaald Dios.
40 Ne dxiqui, rut zuguaa tiop de bniety nguiu lo
guiix, tubybi ze, stubybi ydan. 41 Chiy rut cayut tiop
bniety gunaa tubyzi lat, tubybi ze, stubybi yaan.

42’Pur ningui, gulsuguasin, te pur quit gantit xi
dxi gueed Dad xtenti. 43 Laat nanti dec belati tuby
bniety nénbi xi guxin ne xorza yiiu gubaan lizbi,
laab quit gaaistib ne quitza tu isaantib yiiu lizbi
par cuaan Xixtenbi. 44 Ziyzaquiy laat, gulsuguasin,
te pur nic xgab gunti chi guelda stuby nare Bniety
ni bxiaald Dios.

(Lc. 12:41-48)

45 ’Gulgaany zecqui tuby mos ni rsdan xlamni
lizbi par gacbi cargu xte iraru de mos par ideedbi
ni iquiindeb chi aguld hor. 46 Ne xiclabaa mos ni
cayun zec ni ridld chi idziny xlambi stuby, 47 te pur
nare rniia laat dec ldmqui sdanbi irate de xixtenbi
laznaa mosqui. 48 Per belati mosqui quit rcua-
diagbi diidx ax gunbi xgab dec zacldaa yaicqui
xldmbi, 49 ax sulo gunnéb de mos zectisy niicaazbi,
chiy sulo iquinnéb ne guenéb de borrach. 50 Ne
chiy idziny xlambi tuby dxi ni quit canuutib laab,
ne tuby hor ni quit gantib. 51 Chiy quesentiand
castiguroo gun xlambilaab, ne sidldbilaab rut riald
de bindixu, rut guunbi ne golaibi.

25

1Ziyza raipy Jesus laadeb:

—Par yiiu bniety rut canabee Dios ziendeb teed
zecpacza tuby cuend xte tsi de dxaap, caadeb
lampara xtendeb par giiecanuudeb biiny hor ni chal-
liib dxaap. 2Gaaydeb baandeb xgab xa gundeb, per
dzi gaaydeb xiteete xgabti quit baandeb. 3 Te pur
glenédeb lampara xtendeb, per quitru guenétideb
sity par nibii nichadeb de ldmparaqui. 4 Ne gaay
de dxaap ni baany xgabqui ax guienédeb botey
sity xtendeb par gubii bchadeb de lampara xten-
deb. 5 Ne cun biinqui gucldaa bdzinbi, parzi bdxa
xcaald de dxaapqui ax gutaaisy iratecdeb. ¢ Chiy
zecti iruld gueel bieny rsee tuby ni gurixtia: “jA
biiny azéed, gulchachalob!” 7 Chiyru glieste irate
de dxaapqui, ax banzaacdeb de lampara xtendeb.
8 Chiy gaay de dxaap ni quit gliené sity raipdeb
de dxaap ni guiené sityqui: “Gulnidxlaa duudx sity
xtenti purzi amer ibiz ldani ldmpara xtenni.” 9 Per
laadeb cuaibdeb: “Quit xo iniidxtin sity laat, te
pur belquitiy nicli par dunni nicliza par laat quit
galdni. Mazru guen gulchia rut rdoo sity par siit
par laat.” 10 Chiy lalzi ni zesiideb sity, bdziny biiny,
parzi gaayzidxaap nizuguaa ruy biuné biinqui rut
gac saaqui ax bdxiigac ruu puert. 11 Chiguld chi
bdziny de dxaap ni guesii sity, ax guniideb: “jDad,
Dad, bxalbiu te idxtun!” 12 Per laab cuaibbi: “Quit
ixaltia. Nare ndnpaca nicli quit rumbiia laat.”

13°Pur ningui —raipy Jesus laadeb— gulcualo
laat te pur quit gantit Xi dxi ne xorza guelda stuby
nare Bniety ni bxiaald Dios.

14Ziyza raipy Jesus laadeb:

—Guelrnabee xte Dios na zec tuby bniety ni
aidiia chia zit, per anste ni chiab guridxbi de
xmosbi par bsannéb laadeb xmilbi.

15 °Tuby mosqui bdeedbi gaay mily mily, chiy
stuby mos bdeedbi tiop mily mily, ni rion mosqui
bdeedbi tuby mily mily. Tubygadeb cudadeb zecti
ni chalee icualodeb. Chiyru zé bnietqui de viaj.
16 Mos ni cuda gaay mily milyqui, baanbi negocy
cun milyqui ax baanbi gan dzi gaay milyza mily.
17 Chiy ziytiziac baany mos ni cuda tiop mily mily,
ax baanbi gan stiop milyza mily. 18 Per mos ni cuda
tuby mily milyqui, glilecuaatsacbi xmily xlambiqui
laani tuby guiidy ni gudzidbi lo yiu.

19°Xchi gucldaa xldmdeb chiyru biecquibi, ax
cudab cuend xi bannédeb xmilbi. 20 Nidoote glie
mos ni cuda gaay mily milyqui, ax bdeedbi milyqui
xlambi ne bdeedzacbi dzi gaay mily mily ni baanbi
gan, raipbi xlambi: “Dad, laabiu bniidxbiu gaay
mily mily nare, anre arebiu dzi gaay mily mily
ni baania gan.” 21 Chiy cuaby xldmbi: “Glienquiy,
abaaniu zec ni ridld. Ne pur baaniu zec ni riald
masqui cun duudxzi, anre amazru zieny ni isdana
laznoo. Biiu lo guelrzaclaaz xtena.” 22 Chiyru
bdziny mos ni cuaa tiop mily milyqui, laab raipbi
xlambi: “Dad, laabiu bniidxbiu tiop mily mily
nare, anre arebiu dzi stiop mily mily ni baania
gan.” 23 Chiy cuaby xlambi: “Glienquiy, abaa-
niu zec ni ridld. Ne pur ni baaniu zec ni riald
masqui cun duudxzi, anre amazru zieny ni isdana
laznoo. Biiu lo guelrzaclaaz xtena.” 24 Per chi
bdziny mos ni cuda tuby mily milyqui, laab raipbi
xlambi: “Dad, nare nanna dec quit rgatibiu bniety,

rcaabiu de guelnazaac rut quit gulaaicquitibiu ne
rtopbiu de guelnazaac rut quit rzibinbiu. 25 Pur
ningui bdxibia, ax gliecuaatsa xmilbiu laniu. Anre
a xmilbiuré.” 26 Chiy cuaby xlambi: “Mos mal, mos
ploj. Belati nanldiu dec nare rcada de guelnazaac
rut quit baania dziiny ne rtopzaca de guelnazaac
ni quit rzibinia, 27 ;xinii quit nialduu xmilia bancu
te par chi niecquia ax nicdani cun tod lliinni?”
28 Chiyru raipy ldmqui de ni zuguaa ruy: “Guldzica
tuby mily mily ni bdeedab, guldeedni bniety ni
anap tsi milyni. 29 Te pur elqui ni nap, nd par
icdarub ne axt gunsobrini laab. Per elqui ni quit
cuenzi nap, axt ni napbi sbicd. 30 Ne mos ni quit
illiure, guldéeb detsqui rut nacay, rut guunbi ne
golaibi.”

31 °Chi gueed Bniety ni bxiaald Dios, laany
zeedny cun guelrnabee ne cun irate de dangli
xtenny par cueny rut inabeeny. 32 Chiy irate de
bniety guichliu idxasaa rut zubny, ax cuény lodeb
zec ni run tuby pastor chi rbéb de lliily 1o de chiv.
33 De ni rac xpinny izuubny lad naldi xtenny, chiy
de ni quit rac xpinny izuubny lad rbes xtenny.
34 Chiy laany ni nany Rey gaipny de ni zuguaa
lad naldi xtenny: “Gultaa laat ni abiacldeet pur
Xtada. Gulyiiu lo guelrnabee ni nuchuu par laat
desde chi gurixti guichliu. 35 Te pur chi bldiaana,
bniidxti ni bquiinia, chi bdxaa nis, bniidxti ni
gliia, chi cuandzaa zec tuby binzit, bniidxti rut
biiana. 36 Chi banlieedxa ni gacua, laat bniidxti
lady, chi gucxua, bedtixlot naa, ne chi guaa laani
lizguiib ax bedguiaat nare.” 37 Chiyru inii de ni
zub lad naldi xtenny: “Dad, ¢guc gunan laabiu



San Mateo 25:38 Ixxxix San Mateo 26:1

rldiaanbiu, ax bniidxni ni bquiinbiu? ¢0 gucza
gundn laabiu rdxabiu nis, ax bniidxni ni giéebiu?
38 ;0 glcza gundn laabiu candzabiu zec tuby binzit,
ax bniidxni rut ydanbiu, guc banlieedxbiu ni gacu-
biu, ax bniidxni lady? 39 Ne, ¢glicza gundn laabiu
racxubiu 0 nuuzacbiu ldani lizguiib, ax biotixlon
laabiu?” 40 Chiy icaibny lodeb, laany ni nany Rey:
“Rguixtiia lot, irate ni baanti par gucnét tuby de
Xpinnia, masqui mds senciy nab, per narenacay
gucnét.”

41°Chiyru gaipny de ni zuguaa lad rbes xtenny:
“Gulbica nez luaa de biny mal, gulchia lo bal ni
quit chuuti dxi yiuu, lo bal ni a na par bindxab ne
de xpinbi. 42 Te pur chi bldiaana, quit niniidxtit
ni niquiinia, chi bdxaa nis, quit niniidxtit ni
niia. 43 Chi cuandzaa zec binzit, quit bniidxtit rut
niiana, chi banlieedxa ni gacua, quit bniidxtit lady.
Ne chi gucxua ziyza chi guua laani lizguiib, quit
bedtixlotit nare.” 44 Chiy laadeb inabdiidxdeb
laany: “Dad, ¢guc gunan laabiu rldiaanbiu, o
rdxabiunis, o candzazacbiu zec tuby binzit, 0 gicza
gunan laabiu runlieedxbiu lady, o racxuzacbiu, o
nuuzacbiuldanilizguiib ne quit bdxacnénlaabiu?”
45 Ax laany icaibny lodeb: “Rguixtiia lot, irate ni
quit baanti par niacnét de xpinnia, masqui mas
senciy nab, per narenacay quit niacnét.” 46 Ax laat
arialdti castigu par chazy, chiy de ni baany zec ni
riald, laadeb aridlddeb guelnabdany par chazy.

(Mr. 14:1-2; Lc. 22:1-2; Jn. 11:45-53)
1 Chi gulull gunii Jesus de diidxqui, chiyru
raipny de xpinny:

2 —Laat nanti dec stiopzi dxi rieedx par lani
pascu, ne nare Bniety ni bxiaald Dios zaca en-
triagu par icuaadeb naa lo cruzy.

3De dxigacquibdxasaaza de bxoz nirnabee cun
de gurtisy xte de bniety Israelliz Caifas, bxozroo ni
rnabee lo de bxoz. 4Ruy guniideb xa xquel gindeb
engany Jesus par inaazdebny, ax quinxudebny.
5> Per guniideb:

—Per quit idxantin ziy lo de dxi lani par quit xi
scand gac.

(Mr. 14:3-9; Jn. 12:1-8)

6 Chi zuguaa Jesus ldani guidx Betania liz Simony
ni raipdeb lepros, 7 chiy bdziny tuby gunaa caab
tuby botey dxaatec perfum ni sac guyally. Ax
lalzi zub Jesus caquiinny, bniety gunaaqui bslob
perfumqui quia Jesus. 8 Chi guna de xpiny Jesus ni
baany gunaaqul ax bdxiichdeb ne guniideb:

—¢Xinii bxiib perfumqui?, 9 ne zeleeldi nitdobni
guyally par niacnéb de prob.

10 Per chi gucbee Jesus xi caniideb, ax raipny
laadeb:

—¢Xinii rdxichnét gunaac?, ne giienqui nd ni
bannébnare. 11 Te pur de probllillite zuguanétdeb,
per nare gati iduibtiampti suguania laat. 12 Ne
ni bslob perfumqui quiaa, niy zelo dec acayunza-
actellgab nare par chi igaatsa. 13 Rguixtiia lot dec
iduibte lo guichliu nez ruttisy iriich de didxzaac
xte Dios, zuee bniety cun loc ni baany gunaac cun
nare par chanelaazdeb laab.

(Mr. 14:10-11; Lc. 22:3-6)

14Chiguld deloirate tsibtiop de xpiny Jesus, tuby
xpinny ni bdiald Judas Iscariote, giieninéb de bxoz
ni rnabee de bxoz, 15 raipbilaadeb:

—¢Belaciniidxti nare par guna entriagu Jesus lot?
Ax bdeeddeb treint mily de plat laab. 16 Chiy
desde dxiqui guzulo rguiilybi xa xquel gunbi en-
triagu Jesus.
(Mr. 14:12-25; Lc. 22:7-23; Jn. 13:21-30; 1 Co.
11:23-26)

17 Ne dxi ni guzulo lani ni rquiiny de bni-
ety Israel guechtily sin levadur, de xpiny Jesus
guebinuudeb laany, raipdebny:

—¢Cali rcaazbiu chodxanchuun ni iquiinni
guxin xte pascu?

18Jesus cuaibny:

—~Gulchia laani guidx Jerusalén liz tal bnietqui,
chiy gulgatsbhi: Ziyla na Maistri dec azeddziny hor
xtenny ax rcaazny iteedny pascu lizbiu cun de
Xpinny.

19 Chiyru baany de xpinny zec ni raipny laadeb,
ax banchuudeb ni iquiindeb guxin xte pascu.

20 Chi biiu guxin, Jesus zubny lo milly cun irate
tsibtiop xpinny. 21 Chiy lalzi caquiindeb, laany
guniiny:

—Rguixtiialotdeclagactubyti gun entriagunaa.

22 Parzi quesentiand nalas guzacdeb, ax guzulo
rnabdiidx tubyga pur tubygadeb laany:

—¢Tanareniy, Dad?

23Jesus cuaibny lodeb:

—Ni izenaa tubylote cun nare lo plad, laabiy
gunbi entriagu nare. 24 Didxldiquiy nare Bniety ni
bxiaald Dios né par teda zec ni rnii lo xquiits Dios.
Per; jproblliza na bniety ni gun entriagu nare! Par
laab glienru quit niiutib 1o guichliu.

25 Chiyru Judas ni nad par gun entriagu laany,
gunabdiidxbiny:

—Maistri, ¢ta nareniy?

Chiy cuaby Jesus:

—Liuluu.

26 Lalzi ni caquiindeb, Jesus cudany guechtily ax
bdeedny gracy Dios. Chiyru bllullny guechtilqui
gudiizny lo de xpinny, guniigany:

—Gulquiiny guechtilré, laani nani xcuerpa.

27 Chiyru cudany tuby cop vin. Chi gulull
bdeedny gracy Dios, ax bdeedny copqui laadeb,
guniigany:

—Gulguée iratecti ni nuu ldani copqui. 28 Te pur
vinré, laani nani riny Xtena ni ixiia chi gatia pur
zieny bniety guichliu. Te pur, pur guelguty xtena
illal tuby nez cuby xa gap bniety perddn lo Dios
pur de xtulddeb. 29 Ne nare rniia laat dec quitru
chuuti dxi iquiinia vin ni racchuu cun uv, axtisy
dxi ni iquinnia laat vin cuby lo guelrnabee xte
Xtada.

(Mr. 14:26-31; Lc. 22:31-34; Jn. 13:36-38)

30 Chi gulull biildydeb tuby cant par Dios, chiyru
zédeb quia dany Olivos. 31 Chiy raipy Jesus laadeb:

—Iratet sbélaazti nare anguxinré, zecquini ca lo
Xquiits Dios rut rnii: “Quinxua pastor, chiyirate de
lliily iriich.” 32 Per chi ibii ibdnia stuby, nidoo nare
azaaga Galilea chiyru gueedti.

33 Ax cuaby Bed lony:

—Masquiiratecdeb cuelaazdeb laabiu, per nare
quit cuelaaztia laabiu.

34 Per Jesus raipy laab:

—Nare rguixtiia loo dec anguxiniacré anste ni
icuarsee bidygay, liu pur chon glielt aguniiu quit
rumbeetiu nare.

35Per Bed gubii raipbi Jesus:

—Masqui gatia cun laabiu, per quit iniitia dec
quit rumbiia laabiu.
Ne irateru de xpiny Jesus guniiza ziy.
(Mr. 14:32-42; Lc. 22:39-46)
36 Chi bdzinné Jesus de xpinny tuby lat rut 14
Getsemani, ax raipny laadeb:
—Gulsubzic ruc, lalzi ni chaa rure chanaaba lo

Dios.
37 Chiyru zéneny Bed cun iropte de llingaan

Zebedeo, ax guzulo rziienny nalas ne aquitru xi
guillyti nuuny. 38 Chiy raipny laadeb:

—Quesentiand nalas rziienia. Azupacza
aquinxu guelnalasqui naa. Gulydan rurén ne
quit gaaistit.

39 Chiyru zé Jesus delantruqui, ax guzurlony lo
guichliu par gunaabny lo Dios, guniiny:

—Xtada, belati chalee bldabiu nare lo guelzii ni
nd par teda, per quit gacti zec ni rcaaza sino que
zec ni rcaazbiu.

40 Chiyru glieny rut zuguaa de xpinny, ax bdxi-
alny laadeb raaisdeb, chiy raipny Bed:

—¢Ta nicli tuby hor quit nialee nitiichti xcaaldti
par zuguanét nare? 41 Gultiich xcaaldtine gulnaab
lo Dios par quit gun bindxab gan laat. Te pur
rcaazquit gunti zec ni nd par, per xcuerpit quit
rzigueldti.

42Nirrop guelt glienaabny lo Dios, laany guniiny:

—Xtada, belati quit xo teed guelzii ni na par
teda, belati napac par teda guelziiqui, su chagac
zec nircaazbiu gac.

43 Chi biecquiny rut zuguaa de xpinny, adeb
raaisiac stuby, pur ni cazinaa bcaald laadeb.
44 Chiyru bsdanny laadeb par zenaabny lo Dios ni



San Mateo 26:45 Xciv San Mateo 26:55

rion guelt cun lagac de diidxqui. 4> Chi biecquiny
rut zuguaa de xpinny, ax raipny laadeb:

—¢Ta zeczi raaisti? ;Ta zeczi cazilaazti? Per
nare Bniety ni bxiaald Dios, abdziny hor ni gaca
entriagu laznaa de binduld. 46 Gulchaste. Gultoo.
Gulguiaa, a ni gun entriagu nare azeddzingax.

(Mr. 14:43-50; Lc. 22:47-53; Jn. 18:2-11)

477Zeczi caniné Jesus laadeb chi bdziny Judas ni
racza tuby de xpinny. Bdzinnéb zienguilliu biny,
caadeb spadneyag. Zenaazdeb Jesus pur xtiidx de
bxoz nirnabee de bxoz ne pur xtiidxza de gurtisy
xte de bniety Israel. 48 Ne cun Judas ni baany en-
triagu laany agudixteetellgab lo de binqui, raipbi
laadeb: “Bniety ni gagua tuby xmosni, laabiy
rgulilyti ax gulnaazbi.” 49 Parzi chi bdziny Judas,
ax guebinuub Jesus chiy raipbi laany:

—iZacguxinbiu, Maistri!

As gudob ruuny.

50 Chiy raipy Jesus laab:

—Xmiguaa, baany ni zedgaaniu.

Ax gubii de binqui gunaazdeb Jesus par
chanédebny.

51Per tuby de ni zuguané Jesus ruy, guléeb spad
xtenbi chiy btiiub tuby diag xmos bxoz ni rnabee
de bxoz. 52 Chiyru raipy Jesus laab:

—Guluchuu spadqui xlatni. Te pur nirdildy cun
spad, cun spadza ratybi. 53 ;Ta quit gannu dec
nare zelee inaabalo Xtada, ne laany nagaisga abx-
iaaldny pur mily de angli par gacné nare? >4 Per
chiy, ¢xo gac cumplir zec ni ¢4 lo xquiits Dios, ne lo
xXquiits Diosrnii dec nd par gac zec niacayac anre?

55 Chiyru raipy Jesus de binqui:

—¢Xinii Z€edti cun spad ne cun yag par chanét
nare zecpacza tuby gubaan? Llillite guzuguania
laat laniudoroo xte Jerusalén caseeda laat xtiidx
Dios, ne quit ninaazti nare. 56 Per irate de cosré
cayacni par gac cumplir zec ni gunii de profet lo
Xquiits Dios.

Horqui blluuin de xpiny Jesus, gulelaazgacdeb
laany.

(Mr. 14:53-65; Lc. 22:54-55, 63-71; Jn. 18:12-14,
19-24)

57De biny ni gunaaz Jesus giienédebny liz Caifas,
bxoz nirnabee de bxoz, chiy ruy dxasaa de maistri
ninanley cun de gurtisy xte de bniety Israel. 58 Ne
Bed zit, zit glienaldbi axtqui lo 1dee liz bxozqui. Chi
biiub, ax gurinéb de biny ni cacualo liz bxozqui
par iguiaab Xi gunneé de binqui Jesus.

59De bxoznirnabee de bxoz cunirate de gurtisy
gudiilydeb xi dixu icuaquiadeb Jesus par chalee
chuu nez quinxudebny. 60 Per quit bdxialtideb xi
nicuaquiadebny masqui zienzi bniety gunii dixu
pur laany. Chiyru gubii stiopdeb 61 ax guniideb:

—Bnietqui guniib: “Nare zelee itsilia yudoo xte
Dios, ne cun chon dxi agubii bzuubani stuby.”

62 Chiyru gliesuldi bxoz ni rnabee de bxoz, ax
raipbi Jesus:

—¢Xinii quit xirniitiu? ¢Ta didxldind ni caniideb
pur liu?

63 Per Jesus quit xi cuaibtiny. Chiy raipy bxozqui
laany:

—Pur Dios ni rbez nabany, nare rniia liu gunii
dunni didxldi, ¢ta liuy Crist Lliin Dios?

64Jesus cuaibny:

—Guldicbiu, narelay. Ne ziyza rniia laat dec
sniat nare Bniety ni bxiaald Dios zuba lad naldi
xtenny, laany ni napny irate guelrnabee ne
snidzacti nare guelda laani za llayabaa.

65 Chi bindiag bxozqui ziy ax gudillaab xabbi,
guniigab:

—Diosing absaclo bnietqui. ¢Xilesa par idiilyrun
testigu? Laat abindiagti xa casaclob Dios cun de
xtiidxbi. 66 Anre, ¢xi rniit?

Chiy cuaby de binqui:

—Laab riald gatybi.

67 Ax btiuxindeb lony, btaazdebny ne ziyza gu-
uza ni gudap lony, 68 raipdeb laany:

—Belati liuy Crist, jguniyda tuy btaaz liu!

(Mr. 14:66-72; Lc. 22:55-62; Jn. 18:15-18, 25-27)

69 Lalzi zub Bed lo ldee liz bxozqui gubii tuby
criad, raipy laab:

—N¢é liu candzaniu Jesus ni za Galilea.

70 Per Bed quit niziruutib dec xpinny laab, ax
guniib nez lo iratedeb:

—Nicli quit ganna xing rniiu.

71 Chiyru zéb nez ruu puert, ne nezqui guna
stuby criad laab ax raipy criadqui de bniety ni
zuguaaruy:

—Né bnietqui candzané Jesus de Nazaret.

72 Per Bed quitiac niziruutib xpinny laab, ax axt
baanbi jurar guniib:

—Quit rumbeetia bnietqui.

73 Chiy alizypacquiy glebii de ni zuguaa ruy rut
zuguaa Bed, raipdeb laab:

—Gleldite né liu noo tuby de xpindeb, te pur
zectiziac ni rueedeb diidx rueezacu diidx.

74 Per Bed guzutipnéb laab ax guniib:

—Dios gunny castigu nare belati quit guldia, per
nare quit rumbeetia bnietqui.

Ne hdracqui bcuarsee bidygay. 75 Ax glienelaaz
Bed dec raipy Jesus laab: “Anste ni icuarsee
bidygay, liu pur chon gielt aguniiu dec quit rum-
beetiu nare.” Chiyru bdiia Bed ruy ne quesen-
tiand ruunbi tant nalas bziienbi.

(Mr. 15:1; Lc. 23:1-2; Jn. 18:28-32)

1Chi bragueel, irate de bxoz ni rnabee de bxoz
ne de gurtisy Israel bdxadiidxdeb, guniideb xa
xquel gundeb par gaty Jesus. 2 Chiyru bldiibdebny
ax guenédebny lo gobernador Poncio Pilat.

3 Chiy Judas ni baany entriagu Jesus, chi gunab
dec a na par gatyny, quesentiand rnia bziienbi ax
glezieecquibi irate treint mily de plat lo de bxoz ni
rnabee cun lo de gurtisy, 4raipbi laadeb:

—Abaania duld pur ni baania entriagu tuby
bniety ni quit xi duldti nap.

Chiy cuaibdeb lob:

—Ruy quit xi ridldtin, jniy ariianiy pur liu!

5 Chiy bzdald Judas de milyqui laniudoroo xte
Jerusalén ax zetinxugacbi laab, bxiib guinybi.

6 Chiyru btop de bxoz ni rnabeequi milyqui, ax
guniideb:

—~Quit xo0 iguutin de milyqui laani alcancia rut
nutu de gun, te pur cun milyqui bziin bniety ni
gaty.

7 Chiy bdxadiidxdeb ax cun milyqui guziideb
guichliu rut rdiia yiu par racchuu de trast, te par
gacruy campiony rutigaats de binzit. 8 Pur ningui,
axtanré 14 guichliuqui, Liu xte Riny. 9 Ziy xquel

guc cumplir ni gunii profet Jeremias, chi guniib:
“Cuaadeb treint mily de plat, precy ni gunii de
bniety Israel sacny. 10 Ax cun milyqui guziideb
guichliu rut rdiia yiu par racchuu de trast, zec ni
gunii Dios gac.”

(Mr. 15:2-5; Lc. 23:3-5; Jn. 18:33-38)

11Chi gienédeb Jesuslo gobernador Poncio Pilat,
chiy gunabdiidxbi laany:

—¢Taliuy rey xte de bniety Israel?

Jesus cuaibny:

—Narelay.

12 Chiy deni canii de bxoz ni rnabee de bxoz cun
de gurtisy irate ni rcuaquiadeb Jesus, laany quit xi
cuaibtiny. 13 Parzi gunabdiidx Pilat laany:

—¢Ta quit rindiagu irate ni caniideb contri liu?

14 Per Jesus nic tuby diidx quit nicaibtiny, ax
rdxalo gobernadorqui.

(Mr. 15:6-20; Lc. 23:13-25; Jn. 18:38—19:16)

15 Ne gobernador Poncio Pilatqui lo de dxi lani
rldab tuby pres ni inii binguidx ildab zec ni guc
costumbri. 16 Ldani de dxigacqui nuuza Barrabas
laani lizguiib, tuby biny ni iranezte andn bniety tu
laab. 17 Ax chi bialo bdxasaa irate de bniety, chiy
gunabdiidx Pilat laadeb:

—¢Ta rcaazti ildaa? ¢Ta Barrabas, o Jesus ni
raipdeb Crist?

18 Laab guniib ziy pur ni gucbeeb dec purzi
racnalaazdeb ningui baandeb entriagu Jesus.

19 Lalzi ni zub Pilat rut cacdab cuendqui, ax
bdziny rson xte chialbi, raipbi laab: “Quit xi
gunnétiu bnietqui te quit xi duldti napbi, te pur
quesentiand rnia gunixcaalda pur laab nuch.”

20 Per de bxoz ni rnabee de bxoz cun de gurtisy
xte de bniety Israel baandeb gan irate de bnietqui
par inaabdeb lda Barrabds, chiy gaty Jesus. 21 Pilat
gubii gunabdiidxbi laadeb stuby:

—¢Tu de lo iropdeb rcaazti ildaa?

Laadeb cuaibdeb:
—Bldabiu Barrabas.
22 Ax raipy Pilat laadeb:

—Chiy, ¢xi gunnia Jesus ni raipdeb Crist?

Iratedeb cuaibdeb:

—iBcuaabiub lo cruzy!

23 Ax raipy Pilat laadeb:

—Per, ¢xill mal abaanbi?

Per laadeb gubii gurixtiadeb:

—iBcuaabiub lo cruzy!

24 Chi guna Pilat dec aquit releeti sub lodeb, sino
que mazru scandroo cayundeb, chiyru bxiaaldbi
ni giecda nis ax gudibynaab nez lo iratedeb, gu-
niib:

—~Quit xi duldti napa gaty bnietré, ariianiy pur
laat.

25 Chiy cuaby iratedeb:

—iQuian ne quia de lliinni chia ni gatybi!

26 Chiyru bld4 Pilat Barrabds, ax gunabeebidaaz

Jesus ne baanbi entriaguny par chacuaadebny lo
cruzy.

27 De suldad xte gobernador Poncio Pilatqui
glenédeb Jesus ldani palacy rut bdxasaa irate de
suldad iduibrdontecny. 28 Ax guléedeb xabny,
bguacudebny tuby lady xnia. 29 Ne banchuudeb
tuby curon guich guluudeb quiany, chiy bguaas-
deb tuby var laznaany lad naldi. Chiyru guzullib-
deb nez lony, rundeb burliny, raipdebny:

—iSu ibany Rey xte Israel!

30Ziyza btiuxindeb lony, chiy lagac var ni caany
redeb quiany. 31 Chi bialo baandeb burli laany ax
bdzicadeb lady xniaqui par bguacudebny xabny,
ax zénedebny par icuaadebny lo cruzy.

(Mr. 15:21-41; Lc. 23:26-49; Jn. 19:17-27)

32 Chi zénedeb Jesus bchalodeb tuby bniety
Cirene, laab bdialab Simdny, ax baany de sul-
dadqui juers laab biaab cruzy xte Jesus.

33 Chiy chi bdzindeb tuby lat rut 14 Golgota, zelo
diidxqui Calver, 34 ruy bdeedebny vin ni nuuch
tuby nis ni quesentiand nalda. Per chi baanny
pruebiy, ax quit nizigueldtiny niieniy.

35 Chi bialo bcuaadeb Jesus lo cruzy, de sul-
dadqui gudzitdeb quia xabny par bgaazy xabny
lodeb. 36 Chiyru gurideb ruy par cacualodebny.
37 Ne quia cruzy xtenny bcuaadeb tuby letrer ni
rguixtee xinii bcuaadebny lo cruzy. Letrequi rnii:
BNIETRE NA JESUS, REY XTE DE BNIETY ISRAEL.

38 Néza tiop gubaan bcuaadeb lo cruzy, tubybi
lad naldi xte Jesus chiy stubybi lad rbes. 39 Chiy
de ni rdeed ruy rundeb burli Jesus, rseesquiadeb,
40 rniigadeb:

—Liu ni guniiu itsiliu yudoroo xte Jerusalén
chiy cun chon dxi abzuubuni stuby, anre blda liu.
Belati liuy Lliin Dios, biat lo cruzyqui.

41 Ziytiziac de bxoz ni rnabee de bxoz cun de
maistrinindnleyne de gurtisy xte de bniety Israel,
baandeb burli Jesus, laadeb guniideb:

42 —Glielee gucnéb stuby de bniety, per quit xo
ildatib lagac laab. Belati laabiy Rey xte Israel, su
yiatbilo cruzy te choldilaaznib. 43Laabreldilaazbi

Dios, anre suildaDioslaab belatircaaznylaab, ady

rniib: “Nare naa Lliin Dios.”
44 Ne axt de gubaan ni cd lo cruzy cun laany

baany burli laany.
(Mr. 15:33-41; Lc. 23:44-49; Jn. 19:28-30)

45 Chi guc laidxi, chiy iduibte lo guichliu bcay,
axtqui rca chon gudxi. 46 Ax rca chonqui gurixtia
Jesus:

—Eli, Eli, ¢lama sabactani? —zelo diidxqui: Dios
mio, Dios mio, ¢xinii gulelaazbiu nare?

47 Chi bindiag tuby tiop de ni zuguaa ruy ziy, ax
guniideb:

—Abcabidx profet Elias.

48 As blluuin tubydeb par giieguadxbi tuby sponj
lo vinagri. Chiy bcuaab sponjqui quia tuby yag
par bcuaab sponjqui ruuny. 49 Per stuudx de ni
zuguaa ruy gunii:

—Bsaanbi, te iguiaan dun la zeedlda Elias laab.

50 Chiyru quesentiand diip gurixtia Jesus stuby,
ax gutyny. 51 Chiy horqui gullaa cortin ni guza-
aiby laniudoroo xte Jerusalén, desde yaani axtqui
niguétni gullaa, iruldti gucni. Ne ziyza guc llu,
zieny de guia gulda 52ax bllal ruu de baa. Ne zieny
de xpiny Dios gubii gubdnydeb stuby. 33 Chiy chi
gubii gubany Jesus stuby, ax bdiiadeb ldani baa
xtendeb, chiy biiudeb laani guidx Jerusalén rut
gunad zieny bniety laadeb.

>4 Chiy capitan cun iraru de suldad ni cacualo
Jesus, chi gunadeb cayac llu cun irateru de ni
cayacqui, quesentiand bdxibdeb ax guniideb:

—Didxldicazaquiy Lliin Dios bnietqui.

55 Ne zieny de gunaa ni guzanald Jesus desde
Galilea par gucnédebny, zuguaadeb ruy desdi zit

caguiaadeb ni cayac. 56 Lo de gunaaqui nuuch
Maria Magdalena, Maria xnan Jacob cun Gusé, ne
xnan de llingaan Zebedeo.

(Mr. 15:42-47; Lc. 23:50-56; Jn. 19:38-42)

57 Chiguld chi biiu guxin bdziny tuby bniety
ricu ni 1a Gusé, laab zab guidx ni 14 Arimatea,
ne néza laab cuandzanéb Jesus. 58 AxX giieninéb
Pilat, guienaabbi Xcuerpi Jesus. Chiyru gunabee
Pilat ideeddebny laab. 59 Ax cudab xcuerpiny, btu-
uibiny tuby sabni ni nania. 60 Chiy gliecuaatsbiny
laani tuby baa cuby xtenbi ni agudziddeb ldani
tuby guia. Chiyru bseegubi ruu baaqui cun tuby
guiaroo ax zégacbi. 61 Chiy nez ruu baaqui zub
Maria Magdalena cun stuby Maria.

62 Chi bragueel stuby dxiqui, dxi ni rzilaaz bni-
ety, gle de bxoz ni rnabee de bxoz cun de fariseu,
glieninédeb Pilat, 63 raipdeb laab:

—Dad, dunni renelaazni dec chi gubany
bindixuqui guniib dec chi gac chon dxi sbii ibanybi
stuby. 64 Pur ningui, gunabeebiu chacualodeb ruu
baaqui axt chi yalo chon dxiqui te quit gun gueed
de xpinbi guxin par guedldaandeb xcuerpib, ax
gaipdeb de bniety dec agubanybi stuby. Ne belati
gundeb ziy, ax mazrul guroo dixuqui que dixu ni
guu guloqui.

65 Chiyru raipy Pilat laadeb:

—A de suldad zuguaa ruc. Gulchanédeb,
gulseegu ruu baaqui zectispac ni chalee.

66 Ax zégacdeb, chiyru bsegudziitsdeb ruu

baaqui. Ne bsdandeb de suldadqui par icualodeb
ruy.

28
(Mr. 16:1-8; Lc. 24:1-12; Jn. 20:1-10)

1Chi gudeed dxi ni rzilaaz bniety, chi bragueel
chitmingu, chiy Maria Magdalena cun stuby
Mariaqui glieguiaadeb ruu baaqui. 2 Ne guc tuby
lluroo, pur ni biat tuby angli xte Dios llayabaa,
ax gubii angliqui ruu baaqui par bdzicany guia ni
daagu ruu baaqui, chiy ax guriny quia guiaqui.
3 Angliqui quesentiand rcuabchdany zec chi
riepnis, chiy xabny nd nguits zec guiy. 4 Parzi chi
gund de suldad ni cacualo ruu baaqui angliqui,
zecpaczaxnarul gucdxaaichdeb ax zecpacza
binguty biabdeb. 5 Chiyru raipy angliqui de bniety
gunaaqui:

—~Quit rdxibti. Nare ndnna dec laat caguiilyti
Jesus ni cua lo cruzy. 6 Per laany aquitiny rurén, te
pur agubii gubanny stuby, zec ni guniiny. Gultaa
iguiaat rut gudixdebny canidt. 7 Anre gueeldzi
gulchia, chiy gulgats de xpinny dec laany agubii
gubanny stuby ne dec nidoo laany azégany Galilea
chiyru chiat. Ruy inidtny. Ninguizi nd ni na par
quixtiia lot.

8 Chiyru desde ruu baaqui quesentiand gueeld
zé de bniety gunaaqui, rdxibdeb ne rzaclaaz-
zadeb, ax lluuindeb glietixteedeb lo de xpiny Jesus.
9 Deni zédeb ax bliulo Jesus lodeb ne guninény
laadeb. Chiy guiebinuudebny, btodebny, gudeezdeb
de niiny. 19 Ax raipny laadeb:

—~Quit rdxibti. Gulchia ne gulgats de xpinnia
chiadeb nez Galilea, ruy iniddeb nare.

11 1.alzi zé de gunaaqui, ax zéza tuby tiop de sul-
dad ni cacualo ruu baaqui laani guidx, guietixteedeb

lo de bxoz nirnabee de bxoz irate ni guc. 12 Chiyru
de bxoz ni rnabeequi gleninédeb de gurtisy Is-
rael par bdxadiidxdeb xa gac. Chiy quesentiand
guyally bdeeddeb de suldadqui, 13 raipdeb de sul-
dadqui:

—~Cuntisy gulnii dec guxin chi raaisti, chiy bedl-
daan de xpiny Jesus xcuerpib. 14 Belati gacbee
gobernador, dunni ininénbi par quit xi gunnéb

laat.
15 Chiyru cuda de suldadqui milyqui, ax baan-

deb zec ni raipdeb laadeb. Parzi dixdqui nd ni
briich lo de bniety Israel axt horandxire.
(Mr. 16:14-18; Lc. 24:36-49; Jn. 20:19-23)

16 Per irate tsibtuby de xpiny Jesus gliedeb
Galilea quia tuby dany rut raipny laadeb chi-
adeb. 17Ne chi gundadeb Jesus ax btodebny, masqui
nuudeb zeczi quit reldilaaztideb dec laacpacniy.
18 Chiyru gliebinuu Jesus laadeb, raipny laadeb:

—Dios abniidxny nare irate guelrnabee par in-
abiiallayabaanelo guichliu. 19Pur ningui, gulchia
iduibte lo guichliu, gulseed de bniety par gacdeb
Xpinnia, ne gultiubnisdeb pur nombri xte Dios, xte
Lliinny ne pur Spiritu Sant. 20 Chiy gulseeddeb
icuadiagdeb diidx gundeb irate zec ni aguniia laat.
Ne nare rguixtiia lot dec llillite suguania laat ax-
tqui chi ldull guichliu. Amén.

